
ᓱᒻᒪ 
ᖁᕕᐊᒋᒐᔭᕐᒪᖕᒑᖅᐱᐅᒃ 
ᒪᓕᒡᓗᑎᑦ
ᑕᕐᕆᔭᒐᖅ ᐅᓂᒃᑳᖃᖅᐳᖅ ᐱᐅᔪᒥᒃ 
ᐱᐅᖕᒋᑦᑐᒥᓪᓗ. ᐊᐱᖅᑯᑎᑕᓕᒃ ᐱᒻᒪᕆᐅᔪᒥᒃ 
ᐊᑭᒋᐊᕐᓂᐅᑉ ᒥᒃᓵᓄᑦ. ᑯᐊᓇᓇ ᑐᖁᑦᑎᑉᐸᑦ 
ᐊᖕᒍᑎᓂᒃ ᑐᖁᑦᑎᔪᕕᓂᕐᓂᑦ ᐃᓚᖕᒋᓐᓂᑦ, 
ᐊᔪᖕᒋᓐᓂᖅᓴᐅᓂᐊᖅᐸ ᑕᐃᒃᑯᓇᖖᒐᑦ? 
ᓂᖖᒐᐅᔾᔨᓂᖅ ᐋᖅᑭᒋᐊᕈᑕᐅᔪᓐᓇᖅᐹ?

ᑕᕝᕙᓂ ᑕᕐᕆᔭᒐᕐᒥ ᒪᓕᒡᓗᑎᑦ, 
ᓇᓗᓂᐊᖅᑐᑎᑦ ᖃᓄᐃᓐᓂᐊᕐᒪᖔᖅ, 
ᐅᕝᕙᓘᓐᓃᑦ ᐃᓄᖕᒋᑦ ᖃᓄᐃᓐᓂᐊᖕᒋᒻᒪᖕᒑᑕ  
ᐃᓱᐊᓂ. ᐃᒃᐱᒍᓱᓐᓂᐊᖅᑐᑎ ᓯᕘᕋᓂᕐᒥᒃ 
ᐃᓄᖕᒋᓐᓄᑦ ᐊᒻᒪᓗ ᖃᐅᔨᔪᒪᓕᕐᓂᐊᖅᑐᑎᑦ 
ᖃᓄᐃᓐᓂᐊᕐᒪᖕᒑᑕ.  

ᑖᓐᓇ ᑕᕐᕆᔭᒐᖅ ᑕᑯᔪᒥᓇᖅᑐᐊᓘᕗᖅ 
ᐅᐊᑦᑎᐊᕈ ᖃᓄᐃᑦᑑᓐᓂᕐᒪᖕᒑᖅ ᐃᓅᓯᖅ. 
ᐃᓄᖕᒋᑦ ᐃᓅᓯᖃᖅᐳᑦ ᐅᐊᑦᑎᐊᕈᑎᑐᑦ 
ᑭᓯᐊᓂ ᐃᓚᐃᓐᓇᖕᒋᓐᓂᑦ ᒫᓐᓇᓕᓴᒥᒃ 
ᐱᖁᑎᖃᐅᖅᐳᑦ ᓲᕐᓗ ᑏ, ᖁᑭᐅᑎ ᐊᒻᒪᓗ 
ᐃᒡᒐᐅᔮᒃ. ᑖᒃᑯᐊ ᖃᐅᔨᒍᑎᐅᔪᑦ ᑕᕐᕆᔭᒐᖅ 
ᐊᕐᕌᒍ 1800-ᒦᓐᓂᖕᒐᓂ ᐊᒻᒪᓗ 1900, 
ᓲᖃᐃᒻᒪ ᐃᓄᐃᑦ ᐊᑐᕐᓂᑯᖕᒋᑦ ᓴᖅᑭᔮᕐᒪᑕ 
ᖃᓪᓗᓈᓂᑦ ᐊᖅᑯᓵᖅᓯᔪᕕᓂᐅᓂᖕᒋᓐᓂᑦ. 
ᑕᑯᓂᐊᖅᑐᒍᑦ ᐃᓄᓐᓂ ᐊᑐᖅᑐᓂ 
ᐊᒡᒍᐃᔪᓂᒃ ᓂᕿᓕᕆᓪᓗᑎᓪᓗ ᐃᒋᕐᕈᑎᓄᑦ, 
ᕿᒧᒃᓯᖅᑐᑦ, ᐃᒡᓗᓕᐅᖅᑐᓂᑦ ᐊᒻᒪᓗ 
ᖁᓪᓕᕐᒥ ᐃᑯᒻᒪᒃᓴᐃᔪᒥᒃ. 

ᒪᓕᒡᓗᑎᑦ ᑕᕐᕆᔭᒐᑦᑎᐊᕙᒃ. 
ᑕᕐᕆᔭᓕᐅᖅᑎ ᑕᔅᓱᒥᖕᒐ ᓴᖅᑲᓕᐊᓯ ᑯᓄᒃ, 
ᖃᐅᔨᒪᔭᐅᔪᒻᒪᕆᒃ ᑕᕐᕆᔮᒃᓴᓕᐅᓲᖕᒍᒻᒪᑦ 
ᐅᑭᐅᖅᑕᖅᑐᒥ. ᑕᕐᕆᔭᒐᕐᒥ, ᓄᓇ 
ᐊᖏᔪᐊᓘᔮᖅᑐᖅ ᑲᑉᐱᐊᓇᖅᑰᔨᓪᓗᓂᓗ, 
ᑭᓯᐊᓂ ᑲᔾᔮᕐᓇᖅᑐᐊᓗᒃ. ᐋᖅᑭᒃᓯᒪᓂᖕᒐ 
ᐅᑭᐅᖅᑕᖅᑐᒥ ᐋᖅᑭᒃᑎᐊᖅᓯᒪᔪᐊᓗᒃ 
ᐃᓄᖕᒋᓪᓗ. 

				    ᑎᑎᕋᖅᑐᖅ ᐃᐱ ᑲᔅᓕᒃ

ᒪᓕᒡᓗᑎᑦ (ᕿᓂᖅᑏᑦ)
ᐊᕐᕌᒍ ᓴᖅᑭᑕᐅᔪᕕᓂᖅ: 2016

ᓴᖅᑮᔪᖅ: ᓴᖅᑲᓕᐊᓯ ᑯᓄᒃ

ᐱᒋᐊᖅᑎᑦᑎᔪᖅ: ᕕᐊᓐᔭᒥᓐ ᑯᓄᒃ, 
ᑭᐅᕋᓐ ᐃᕙᓗ, ᐊᒻᒪᓗ ᔫᓇ ᖁᓇᖅ

ᓇᒥ ᐊᔾᔨᓕᐅᖅᑕᐅᕙ: ᐃᒡᓗᓕᒃ

ᐅᖃᐅᓯᖅ ᐊᑐᖅᑕᐅᔪᖅ: ᐃᓄᒃᑎᑐᑦ

ᒪᓕᒡᓗᑎᑦ ᒥᒃᓵᓄᑦ

ᐃ ᓱᒪᒋᓪᓗᒍ ᖁᕕᐊᓇᖅᑐᖅ 
ᐅᐊᑦᑎᐊᕈ ᐃᓅᓯᖅ 
ᖃᓅᓐᓂᕐᒪᖕᒑᖅ. 

ᑕᑯᓐᓈᖖᒍᐊᕈᑎᒋᔪᓐᓇᖅᑕᐃᑦ ᐅᐊᑦᑎᐊᕈ 
ᖃᓅᓐᓂᕐᒪᖕᒑᖅ ᑕᕐᕆᔭᕐᓗᒍ ᑕᕐᕆᔭᒐᖅ. 
ᒪᓕᒡᓗᑎᑦ ᑕᕐᕆᔭᒐᐅᕗᖅ ᐅᐊᑦᑎᐊᕈᐊᓗᒃ 
ᖃᓅᓐᓂᕐᒪᖕᒑᖅ ᐃᓅᓯᖅ ᐅᑭᐅᖅᑕᖅᑐᒥ 
ᐊᓂᒍᖅᓯᒪᓕᖅᑐᖅ ᐊᕐᕌᒍᑦ ᕿᐱᑕᐅᓗᐊᖅᑐᑦ.

ᑕᕝᕙᓂ ᑕᕐᕆᔭᒐᕐᒥᒃ ᒪᓕᒡᓗᑎᑦ 
ᓴᖅᑭᔮᓪᓗᐊᑕᕐᓂᐊᖅᑐᖅ ᐃᓄᒃ ᐊᖕᒍᓇᓱᒃᑎ, 
ᑯᐊᓇᓇ. ᐃᕐᓂᕇᒃ ᐅᑎᕋᒦᒃ ᐊᖕᒋᕐᕋᒧ 
ᑐᒃᑐᓕᐊᖅᓯᒪᓚᐅᖅᑐᑎᒃ, ᖃᐅᔨᕘᒃ 
ᖁᕕᐊᓇᖕᒋᑦᑐᐊᓗᒻᒥᒃ ᓱᔪᖃᖅᑐᕕᓂᐅᒻᒪᑦ. 
ᐊᖕᒍᑏᑦ ᐃᓵᖅᑐᕕᓂᐅᓪᓗᑎᑦ 
ᑯᐊᓇᓇᒃᑯᓐᓄᑦ, ᐃᓚᖕᒋᑦ ᑐᖁᑕᐅᔪᕕᓃᑦ, 
ᓄᓕᐊᖕᒐᓗ ᐱᔭᐅᓪᓗᓂ. 

ᑯᐊᓇᓇᐅᑉ ᐊᑖᑕᑦᓯᐊᖕᒐ 
ᐊᒃᓱᐊᓗᒃ ᐋᓐᓂᖅᑕᐅᔪᕕᓂᖅ 
ᑐᖁᑕᐅᑲᓴᑦᑎᐊᖅᑐᓂᓗ. ᐅᖃᐅᔾᔨᓪᓗᓂ 
ᑯᐊᓇᓇᒥᒃ ᖃᓄᐃᑕᐅᓐᓂᕐᒪᖕᒑᑕ ᐊᒻᒪᓗ 
ᓴᓇᖖᒍᐊᖅᑐᓂᒃ ᖃᓄᐃᑦᑑᒻᒪᖕᒑᖅ 
ᑲᓪᓗᓖᒃ. ᐅᖃᐅᑎᓪᓗᓂᐅᒃ ᑖᓐᓇ ᑕᕐᓂᓕᒃ 
ᓴᓇᖖᒍᐊᒐᖅ ᐃᑲᔫᑎᖃᕐᓂᐊᖅᑐᖅ 
ᒪᓕᓪᓗᓂᒋᒃ ᐊᖕᒍᑏᑦ ᐱᐅᖕᒋᑦᑐᑦ, ᓄᓕᐊᓂ 
ᐱᔪᓐᓇᖅᓯᓂᐊᖅᑐᓂᐅᒃ, ᐊᑭᒋᐊᕐᓗᓂᓗ.

ᑯᐊᓇᓇᒃᑯᑦ ᐃᕐᓂᕇᒃ ᕿᒧᒃᓯᓕᖅᐴᒃ 
ᕿᓂᕆᐊᖅᑐᑎᒃ ᐊᖕᒍᑎᓂᑦ. ᐊᑐᖅᑐᑎᒃ 
ᖃᐅᔨᒪᓂᕐᒥᓂᒃ ᓄᓇᒥ ᐊᒻᒪᓗ 
ᐃᒡᒐᐅᔮᕐᓄᓪᓗ ᕿᓂᖅᑐᑎᒃ ᐊᑭᐊᓄᑦ 
ᓇᑎᕐᓇᒧᑦ.

ᑕᕐᕆᔭᒐᕐᒥ ᐅᑎᕐᕕᖃᕐᓂᖅ

ᑐᓴᓚᐅᖅᓯᒪᕕᐅᒃ ᓴᖅᑲᓕᐊᓯ 
ᑯᓄᒃ? ᖃᐅᔨᒪᔭᐅᔪᒻᒪᕆᒃ 
ᐃᓅᓪᓗᓂ ᑕᕐᕆᔭᒐᓕᐅᖅᑎ. 
ᐃᓅᓂᑯ ᓄᓇᓕᕋᓛᓂᑦ ᐊᑎᓕᒻᒥᒃ 
ᑲᐳᐃᕕᒃ, ᕿᑭᖅᑕᖕᒐᓂ ᔭᓐ ᒪᒃᒥ. 
ᐃᓕᓐᓂᐊᖅᓯᒪᔪᖅ ᐃᒡᓗᓕᖕᒥᑦ. 
ᖃᐅᔨᒪᔭᐅᒻᒪᕆᑦᑐᖅᑕᐅᖅ 
ᑕᕐᕆᔭᒐᓕᐊᒥᓂᖓ ᐊᑕᓇᕐᔪᐊᑦ: 
ᐅᓪᓚᒃᑲᖅ, ᓴᓇᔭᐅᓯᒪᔪᖅ 
ᓯᕗᓪᓕᖅᐹᖕᒍᓪᓗᓂ ᐃᓄᒃᑎᑐᐃᓐᓇᖅ. 
ᓴᓇᔭᐅᓚᐅᖅᓯᒪᔪᖅ ᐊᕐᕌᒍ 
2001-ᖕᒍᑎᓪᓗᒍ ᓵᓚᒃᓴᖅᓯᒪᓪᓗᓂᓗ 
ᐊᒥᓱᓂᒃ.

ᓄᓇᕐᔪᐊᕗᑦ

ᐅᓇ ᑕᐃᔭᐅᓲᖅ ᓵᖑᔭᖅ ᓯᑯ. ᓵᕐᔫᔮᕐᖓᑦ. ᓯᑯ ᐃᒪᑦᓯᐊᕙᒻᒦᙶᓲᖅ 
ᑲᑕᓐᓂᑯ ᐃᒪᕕᖕᒧᑦ ᓯᕐᒥᒥᒃ. ᓄᓇᕘᒥᑎᑐᑦ, ᓯᕐᒦᕋᓵᓗᐃᑦ ᓄᓇᕐᔪᐊᑉ 
ᐊᓗᖓᓂ. 

ᐃᓄᐃᑦ ᐃᓚᖏᑦ ᕿᑲᕆᐊᓲᖑᒻᒥᔪᑦ ᓄᓇᕐᔪᐊᑉ 
ᐊᓗᖕᒐᓄᑦ. ᐅᒥᐊᒃᑯᑦ ᐊᔾᔨᓕᐅᕆᔭᖅᑐᓲᑦ ᓄᓇᖓᓂᓪᓗ 
ᐆᒪᔪᖏᓐᓂᓪᓗ ᑕᑯᒋᐅᕆᐊᖅᑐᓲᑦ.

ᓄ ᓇᕐᔪᐊᑉ ᐊᓗᖕᒐ ᓄᓇᕗᑦ ᐊᑭᖕᒐᓃᑦᑐᖅ ᓄᓇᕐᔪᐊᒥ. 
ᐊᔾᔨᒌᓐᓂᓕᒃ ᓄᓇᕘᒥ. ᐊᓯᖏᑎᒍᑦ, ᐊᔾᔨᒋᒐᓛᙱᑕᖓ! 
ᑕᑯᒋᐊᑦᑕᓕᕆᑦ ᖃᓄᐃᒻᒪᖔᖅ ᑕᐅᓇᓂᒥᐅᖑᓗᓂ. 

ᐃᓄᐃᑦ ᓄᓇᕘᒥᐅᑕᐅᖏᓐᓇᖅᑎᓪᓗᒋᑦ, ᓄᓇᒋᔭᐅᓲᖑᙱᑦᑐᕐᓕ 
ᓄᓇᕐᔪᐊᑉ ᐊᓗᖕᒐ.

ᖃᐅᔨᓴᖅᑏᑦ ᐃᓄᐃᓴᑦᑐᑦ ᓄᓇᕐᔪᐊᑉ ᐊᓗᖕᒐᓂᒥᐅᑕᐅᓲᑦ 
ᑕᖅᑭᕋᓴᐅᙱᑦᑐᓂᑦ, ᐅᑭᐅᕋᓴᐅᙱᑦᑐᓄᑦ. ᐊᖏᕐᕋᕐᑲᓲᑦ 
ᑐᔪᕐᒥᕕᖁᑎᖏᓐᓂᒃ ᖃᐅᔨᓴᕐᕖᑦ, ᐃᓕᒃᑲᓐᓂᕋᓱᐊᖅᓱᑎᒃ ᓯᑰᑉ, 
ᐃᒪᕕᐅᑉ, ᐆᒪᔪᖏᑕᓗ ᒥᒃᓵᓄᑦ.

ᐊᔾᔨᓕᐅᕆᔪᖅ ᐋᓕᒃᓵᓐᑐ ᕼᐊᑉᒪᓐ

ᐊᔾᔨᙳᐊᒃᑯᑦ ᐅᓂᒃᑳᓕᐅᕐᓂᖅ

ᓄᓇᕘᒥᑎᑐᑦ, ᓄᓇᕐᔪᐊᑉ ᐊᓗᖓ 
ᓇᑦᓯᕋᓴᕐᓄᑦ ᐊᖏᕐᕋᐅᒻᒥᔪᖅ. ᑭᓯᐊᓂ 
ᐊᔾᔨᖃᙱᑦᑐᑦ ᐆᒪᔪᑦ ᓇᑦᓯᑦᑎᓐᓂᒃ. 
ᐅᓇ ᓄᓇᕐᔪᐊᑉ ᐊᓗᖕᒐᑕ ᒥᖅᑯᓕᒃ 
ᓇᑦᓯᖅ. ᐊᖏᓂᖅᓵᓘᓪᓗᓂ ᐱᕈᓲᖅ 
ᓇᑦᓯᖕᒋᑕ ᐅᑭᐅᖅᑕᖅᑐᒥ. ᓇᑦᓯᖅ 
ᐅᖁᒪᐃᓐᓂᖃᕈᓐᓇᖅᑐᖅ 150 
ᑭᓗᒍᕌᒻᓂᒃ, ᒥᖅᑯᓕᒃ ᓇᑦᓯᖅ 
ᐅᖁᒪᐃᓐᓂᖃᕈᓐᓇᖅᑎᓪᓗᒍ ᑎᑭᓪᓗᒍ 
275 ᑭᓗᒍᕌᒻ. 

ᐅᓇᓕ ᔨᐊᓐᑐ ᐱᓐᒍᐃᓐ 
ᐳᐃᔾᔪᕋᕇᕋᑖᑦᓯᐊᖅᑐᖅ. 
ᑕᐃᒪᐃᑦᑐᑦ ᐊᖅᑲᐅᒪᔪᓐᓇᖅᑐᑦ 
ᐅᖓᓯᓐᓂᖓᓂᒃ 200 
ᐆᑦᑑᑎᑯᑖᑦ. ᑕᑭᓂᓪᓗᐊᖓᑎᑐᑦ 
ᐊᕿᕕᐊᓘᒃ ᒪᕐᕉᒃ, 
ᐊᒻᒧᓪᓗᐊᑦᓯᐊᖅ! 

ᐅᓇ ᖃᑦᑐᔪᓕᐅᑉ ᓴᖅᐱᖓ. ᑕᑯᒐᔭᖅᑐᑎᑦ ᖃᑦᑐᔪᓕᕐᓂᒃ 
ᐃᒫᓃᑦᑐᕐᓂᒃ ᓄᓇᕐᔪᐊᑉ ᐊᓗᖓᓂ. ᐊᖏᓂᖅᓴᐃᑦ 
ᐊᓪᓚᙳᐊᕐᓂᒃ ᕿᓚᓗᒐᕐᓂᓪᓗ ᐅᑭᐅᖅᑕᖅᑐᒥ.

ᐅᑯᐊ ᐱᓐᒍᐃᓐ  ᑖᒃᑯᐊᑦ ᑎᖕᒋᔪᓐᓇᖕᒋᑦᑐᑦ. 
ᐊᒥᓲᔪᑦ ᐊᔾᔨᒌᖕᒋᑦᑐᑦ ᐱᓐᒍᐃᓐ ᓄᓇᕐᔪᐊ 
ᐊᓗᖕᒐᓂ.
ᐅᓇ ᐋᑕᓖ ᐱᓐᒍᐃᓐ. ᓴᐳᒻᒥᔾᔨᔪᖅ 
ᕿᑐᕐᖓᕐᒥᓂᒃ ᑳᑦᑐᕐᒥᒃ ᑎᒻᒥᐊᕐᒥᒃ ᑲᔪᕐᒥᒃ. 
ᕿᑐᕐᖓᖓᑕ ᓱᓗᖏᑦ ᓂᕈᒥᑦᑐᑦ ᐲᔭᓛᖅᖢᑎᒃ 
ᐱᕈᕇᕈᓂ.

ᐊᖏᕈᑎᖃᕐᓂᖅ 
ᓄᓕᐊᕐᓂᕐᒧᑐᐃᓐᓇᐅᙱᓚᖅ. ᐆᒃᑑᑎᒋᓗᒍ 
ᐊᐱᕆᔭᐅᒍᕕᑦ ᐱᖃᓐᓈᖅᑖᕆᔭᐅᔪᒪᓗᑎᑦ 
ᐊᖏᕈᓐᓇᖅᑕᑦ ᐋᒃᑳᕈᓐᓇᖅᖢᒍᓗ.

ᐊᖏᕈᑎᖃᕐᓂᖅ ᐱᖓᓱᐃᓕᖓᕗᖅ: 
ᐊᐱᕆᓗᑎᑦ, ᓈᓚᒡᓗᑎᑦ, ᑭᐅᔭᒥᒡᓗ 
ᐃᒃᐱᒍᓱᑦᑎᐊᕐᓗᑎᑦ. ᐃᒡᕕᑐᐊᖅ 
ᐊᐱᕆᔭᕆᐊᖃᖅᐳᑎᑦ ᐱᔪᒪᔭᕐᓂᒃ, 
ᓈᓚᒡᓗᑎᑦ ᑭᐅᔭᒥᒃ, ᑭᐅᔭᖓᓗ 
ᐃᓱᒪᓕᐊᕆᔭᖓ ᐃᒃᐱᒋᑦᑎᐊᕐᓗᒍ.

ᑕᒪᕐᒥᒃ ᐊᖏᖃᑎᒌᒃᓯᒪᔭᕆᐊᖃᖅᑑᒃ. 
ᐊᑐᓂᓗ ᖃᖓᑐᐃᓐᓇᑦᑎᐊᖅ 
ᐃᓱᒪᓕᐊᕆᖅᑲᐅᔭᔅᓯᓐᓂᒃ 
ᐊᓯᔾᔩᔪᓐᓇᖅᖢᓯᒃ ᐋᒃᑳᓯᑳᓪᓚᒡᓗᓯᒃ. 
ᑕᒪᓐᓇ ᑐᑭᖃᖅᐳᖅ ᖃᖓᑐᐃᓐᓇᑦᑎᐊᖅ 
“ᐋᒃᑲᕈᓐᓇᕋᕕᑦ” ᐅᖃᖔᓕᕈᓐᓇᕆᓪᓗᑎᒃ 
ᐱᔪᒪᔪᓐᓃᕐᓂᕋᕐᓗᑎᑦ.

ᐱᖃᓐᓈᖃᙱᒃᑲᓗᐊᕐᓗᑎᑦ, 
ᐅᖃᐅᓯᖃᕈᓐᓇᖅᑐᑎᑦ, ᐊᐱᖅᑯᑎᖃᕐᓗᑎᑦ, 
ᐊᖏᕈᑎᖃᕐᓗᑎ, ᐊᖕᒋᕈᑎᖃᖕᒋᓪᓗᑎᓪᓘᓐᓃᑦ.

ᐊᖏᕈᑎᖃᕐᓂᖅ ᐱᒻᒪᕆᐊᓘᔪᖅ 
ᐊᐃᑉᐸᕇᑦᑎᐊᕐᓂᕐᒧᑦ, ᐊᒡᓛᑦ 
ᐱᖃᓐᓈᕇᙱᑦᑑᒐᓗᐊᕐᓄᑦ. ᑭᓇᓕᒫᑦᑎᐊᖅ 
ᐊᖏᕈᑎᖃᕈᓐᓇᕆᐊᖃᖅᐳᖅ. ᑕᑯᒋᐊᓚᐅᖅᑕ 
ᑭᓱᑦ ᐊᖏᕈᑕᐅᔭᕆᐊᖃᕐᒪᖔᑕ.

ᐅᑯᖓᕗᑎᑦ ᐃᒥᕋᓱᒃᖢᑎᑦ ᐃᓕᓐᓂᐊᕐᕕᖕᒥ. 
ᐊᖑᑎᒧᑦ ᐅᒃᐸᑏᑦ ᐊᒃᑐᖅᑕᐅᕗᖅ 
ᐊᖅᑯᓵᖅᑐᒧᑦ. ᐊᖏᕈᑎᒋᓯᒪᙱᑕᑦ 
ᐊᒃᑐᖅᓯᒋᐊᖓ.

ᐃᒪᐃᑦᑐᓐᓇᖅᑐᑎᑦ: ᐅᖃᐅᑎᔪᓐᓇᖅᑕᑦ 
ᐊᒃᑐᖅᓯᓂᖓ ᐃᓗᐊᙱᓐᓂᖓᓂᒃ, 
ᐃᓕᖕᓄᓪᓗ ᐊᓯᖕᓄᓪᓘᓐᓃᑦ 
ᑕᐃᒪᐃᓕᐅᓪᓗᐊᙱᓐᓂᖓᓂᒃ. 
ᐅᖃᐅᑎᔪᓐᓇᖅᑰᔨᙱᒃᑯᖕᓂ ᐃᓕᓐᓂᐊᕐᕕᖕᒥ 
ᐃᓐᓇᕐᒥᒃ ᐅᖃᐅᓯᔾᔨᔪᓐᓇᖅᑐᑎᑦ.

ᐊᐱᖅᑯᑕᐅᒐᔪᒃᑐᑦ

ᖏᕈᑎᖃᕐᓂᖅ ᑐᑭᖃᖅᐳᖅ ᐊᐱᕆᓗᓂ ᐊᖏᕈᑎᖃᕐᓗᓂᓗ ᖃᓄᑐᐃᓐᓇᖅ. 
ᓄᓕᐊᕐᓂᓕᕆᓂᒃᑯᑦ ᐊᖏᖅᐸᒃᐳᑦ ᑕᐃᒪᐃᓕᐅᖅᑐᖅ ᐃᓱᒪᖅᓱᕐᓗᓂ 
ᐱᔪᒪᓗᓂ ᐅᖃᖅᐸᑦ “ᐄ!” ᓄᓕᐊᕐᓂᒃᑯᑦ ᖃᓄᐃᓕᐅᖅᑕᐅᓇᓱᒃᑎᓪᓗᒍ. 

ᓄᓕᐊᕐᓂᓕᕆᓂᖅ ᑯᔭᖕᓂᕐᒥᒃ ᑐᑭᑐᐊᖃᙱᓚᖅ.  ᑕᓯᐅᕐᓂᖅ, ᑯᓂᒃᓴᕐᓂᖅ, 
ᐊᒃᑐᐊᓂᖅ, ᖃᓄᑐᐃᓐᓇᕐᓘᓐᓃᑦ ᓄᓕᐊᕐᓂᐅᓇᓱᒋᔭᑦ ᓄᓕᐊᕐᓂᐅᕗᑦ.

ᐊᕐᓇᕐᒥᒃ ᐱᖃᓐᓈᖅᑖᕆᐅᖅᐳᑎᑦ. 
ᓇᒧᙵᐅᖃᑎᒋᖃᑦᑕᖅᓯᒪᔭᑦ. ᐊᒡᒐᑎᑦ 
ᑕᓯᐅᖅᑕᖏᑦ ᐃᒃᓯᕙᐅᑖᓗᖕᒥ 
ᑕᕐᕆᔭᖅᑎᓪᓗᓯᒃ. ᖃᐅᔨᒪᓪᓗᑎᑦ 
ᑕᓯᐅᕈᓐᓇᖅᓯᒐᒥᑎᑦ ᑐᑭᖃᙱᓚᖅ ᑕᐃᒪ 
ᑯᓂᒃᑕᐅᔪᒪᓇᔭᓕᖅᑐᖅ. ᐊᐱᕆᔪᒪᓕᖅᐸᑦ. 
ᐊᖏᑲᐅᑎᒋᓇᓂ ᑯᓂᒃᑕᐅᓚᐅᖅᓯᒪᙱᓐᓇᒥ.

ᐃᒪᐃᑦᑐᓐᓇᖅᑐᑎᑦ: ᐊᖏᑲᐅᑎᒋᙱᒻᒪᑦ 
ᑯᓂᙱᑲᓚᐅᕐᓗᒍ, ᐊᖏᙱᒻᒪᑦ. ᑕᐃᒪᓐᓇ 
ᐃᒃᐱᒍᓱᑦᑎᐊᕐᓂᕐᓂᒃ ᑕᑯᒃᓴᐅᓂᐊᖅᑐᖅ. 
ᑭᖑᓪᓕᕐᒥ, ᐊᐱᕆᒃᑲᓐᓂᕈᓐᓇᕋᔭᖅᑕᑦ, 
ᑭᓯᐊᓂᓗ ᐱᒻᒪᕆᐅᖕᒥᔪᖅ 
ᐊᐱᕆᑲᑕᐃᓐᓈᓗᒋᐊᖃᙱᓐᓂᖅ. 
ᐊᐱᕆᑲᑕᓗᐊᕈᖕᓂᒃ ᐃᓱᒪᓕᕈᓐᓇᕐᒪᑦ 
ᐱᖃᑎᒋᖃᑦᑕᕐᒪᖔᖅᐱᐅᒃ ᑯᓂᒍᒪᑐᐃᓐᓇᒧᑦ. 
ᐊᖏᖅᐸᑦ ᑯᓂᒍᒪᓕᕐᓂᕋᕐᓗᓂ 
ᑯᓂᖕᓂᕐᒧᑐᐊᖅ ᐊᓯᐊᓅᙱᑦᑐᖅ 
ᐊᖏᕈᑎᖃᖅᑐᖅ.  

ᐊᖏᕈᑎᒋᙱᑕᕐᓂᒃ ᐊᓯᕕᓪᓘᓐᓃᑦ 
ᐊᖏᕈᑎᒋᙱᑕᖓᓂᒃ 
ᐃᒃᐱᒍᓱᑦᑎᐊᙱᑦᑐᖃᕐᓂᖅᐸᑦ 
ᐃᑲᔪᖅᑕᐅᔪᓐᓇᖅᐳᑎᑦ. 
ᖃᐅᔨᒪᑦᑎᐊᖅᑕᕐᓄᑦ 
ᐅᖃᓪᓚᒡᓗᑎᑦ, ᓲᕐᓗ ᐃᓚᒋᔭᕐᓄᑦ 
ᐱᖃᓐᓇᕆᔭᕐᓄᓪᓘᓐᓃᑦ, 
ᓄᓇᖅᑲᑎᖕᓄᑦ, ᐃᓕᓴᐃᔨᒧᑦ, 
ᐃᓄᓕᕆᔨᒧᑦ, ᐃᓕᓴᐃᔨᑦ 
ᐊᖓᔪᖅᑳᖓᓄᓪᓘᓐᓃᑦ. 
ᐅᑯᓄᖓᓘᓐᓃᑦ ᐅᖄᓚᔪᓐᓇᖅᑐᑎᑦ:

OO ᓄᓇᕗᑦ ᑲᒪᑦᓯᐊᖅᑐᑦ 
ᐃᖃᓗᐃᑦ:  
867-979-3333 
ᓇᓂᑐᐃᓐᓇᖅ ᑲᓇᑕᒥ:  
1-800-265-3333

OO ᓄᑕᖅᑲᓄᑦ ᐅᖄᓚᒡᕕᒃ 
1-800-668-6868

OO ᓄᑕᖅᑲᓄᑦ 
ᐱᓂᕐᓗᒃᑕᐅᓯᒪᔪᓄᑦ 
ᐅᖄᓚᒡᕕᒃ 
​1-800-422-4453  
(ᑕᐃᒪᙵᓕᒫᖅ ᒪᑐᐃᖓᕙᒃᑐᖅ)

OO ᐊᕐᓇᓄᑦ ᐱᓂᕐᓗᒃᑕᐅᓯᒪᔪᓄᑦ 
ᐅᖄᓚᒡᕕᒃ 
1-866-863-0511

ᐱᖃᓐᓇᕆᔭᕕᑦ ᐅᖃᐅᑎᕚᑎᑦ ᐅᕕᓂᕈᖅ 
ᐊᑐᖅᑕᑦ ᐱᐅᙱᓐᓂᖓᓂᒃ. ᐅᖃᖅᖢᓂ 
ᓂᕈᑭᓐᓂᖅᓴᒥᒃ ᐅᕕᓂᕈᖅᓯᒪᓪᓗᐊᕋᕕᑦ 
ᓴᒡᕖᑦ ᓴᖅᑭᔮᕐᓂᖅᓴᐅᓂᐊᕐᒪᑦ, ᑭᓯᐊᓂᓗ 
ᓴᖅᑭᔮᕐᓇᓗᐊᖅᑐᓂᒃ ᐊᑐᕆᐊᒃᓴᖅ 
ᐃᓗᐊᕆᙱᑕᑦ.

ᐃᒪᐃᑦᑐᓐᓇᖅᑐᑎᑦ: ᐅᖃᐅᑎᔪᓐᓇᖅᑕᑦ 
ᐱᖃᓐᓇᕆᔭᑦ ᐊᑐᖃᑦᑕᕈᒪᓂᕐᓂᒃ 
ᐃᓗᐊᕆᔭᕐᓂᒃ. ᖃᓄᕐᓘᓐᓃᑦ 
ᐊᓐᓄᕌᕋᓱᒋᐊᑐᙱᓚᑎᑦ ᐊᓯᖕᓄᑦ 
ᑕᑯᔭᒃᓴᓂᒃ. ᐃᒻᒥᓂᒃ ᐃᒃᐱᒋᑦᑎᐊᕈᓐᓇᖅᓯᓂᖅ 
ᐊᖏᕈᑎᖃᕐᓂᐅᑉ ᐃᓚᒋᕙᐅᒃ. 
ᐃᒻᒥᓂᒃ ᐃᒃᐱᒍᓱᑦᑎᐊᕈᕕᑦ 
ᐊᔪᕐᓇᙱᓐᓂᖅᓴᐅᓂᐊᖅᑐᖅ ᐊᓯᖕᓄᑦ 
ᐊᖏᕈᑎᖃᕐᓂᖅ. ᐃᓗᐊᕐᓂᖅᓴᐅᓗᓂᓗ 
ᐊᖏᕈᑎᖃᙱᓐᓂᕐᓄᑦ ᖃᓄᑐᐃᓐᓇᖅ.

ᐱᖃᓐᓇᕆᔭᑎᑦ ᐅᖃᐅᓯᖃᓕᕌᖓᑕ 
ᐱᐅᒋᔭᒥᓂᒃ ᐅᖃᐅᓯᖃᖅᐸᒃᑐᑦ 
ᐱᐅᒋᔭᖕᒋᑕ ᑕᐅᑦᑐᖏᓐᓂᒃ ᑎᒥᖏᓐᓂᒡᓗ. 
ᐅᖃᐅᓯᖃᖅᐸᙱᑦᑐᑦ ᑭᓇᐅᓂᖏᓐᓂᒃ 
ᐊᔪᙱᓐᓂᖏᓐᓂᓪᓗ. ᑕᒪᓐᓇ 
ᐅᖃᐅᓯᕆᔭᕆᐊᖓ ᖁᕕᐊᒋᙱᑕᑦ 
ᐱᐅᒋᔭᖕᒋᑦ ᐃᓕᓐᓂᐊᖃᑎᒋᒐᕕᒋᑦ. 
ᐃᓄᑦᑎᐊᕙᐅᔪᑦ, ᑕᐅᑦᑐᖏᑦ ᑎᒥᖏᓪᓗ 
ᑕᒡᕙᑑᙱᒻᒪᑕ.

ᐃᒪᐃᑦᑐᓐᓇᖅᑐᑎᑦ: ᐃᒃᐱᒍᓱᑦᑎᐊᕐᓂᖅ 
ᐊᖏᕈᑎᖃᕐᓂᐅᑉ ᐃᓚᒋᔭᖓ. 
ᐃᖅᑲᐃᑎᒋᐊᕐᓗᒋᑦ ᐱᖃᓐᓇᕆᔭᑎᑦ 
ᑖᒃᑯᐊ ᐃᒃᐱᒋᔭᐅᑦᑎᐊᕆᐊᖃᕐᓂᖏᓐᓂᒃ 
ᑎᒥᒥᑎᒍᑐᐃᓐᓇᐅᙱᑦᑐᖅ. ᐱᖃᓐᓇᕆᔭᑎᑦ 
ᐅᖃᐅᑎᔪᓐᓇᖅᑕᑎᑦ ᐊᔪᙱᓐᓂᖏᓐᓂᒃ, 
ᐱᙳᐊᖅᑎᐅᒍᑎᒃ, ᑎᔅᓯᓇᕈᑎᒃ, 
ᐃᓱᒪᑐᒍᑎᒡᓘᓐᓃᑦ. ᐱᖃᓐᓇᕆᔭᑎᑦ 
ᐱᐅᒋᔭᒥᖕᓂᒃ ᐅᖃᐅᓯᖃᓕᕈᓐᓇᖁᒍᕕᒋᑦ 
ᐃᒃᐱᒍᓱᑦᑎᐊᕐᓗᑎᒃ, ᐃᑲᔪᕆᕗᑎᑦ 
ᐱᖃᓐᓇᕆᔭᑎᑦ ᐊᐱᕆᖅᑳᕈᓐᓇᖅᓯᖁᓪᓗᒋᑦ 
ᐊᒻᒪᓗ ᓯᕗᓂᒃᓴᒧᑦ ᐊᖏᕈᑎᖃᕋᔭᕐᓂᕐᒧᑦ 
ᐊᔪᙱᓐᓂᖅᓴᐅᔪᓐᓇᖁᓪᓗᒋᑦ.

ᔮᓐ ᑑᒑᖅ ᐸᓂᖓᓗ ᑯᕆᓐ ᑑᒑᖅ 
ᐅᔭᕋᖕᓂᐊᖅᑎᐅᕘᒃ ᐊᕐᕕᐊᓂ. ᔮᓐ 
ᐅᔭᕋᒃᓯᐅᖃᑦᑕᓕᓚᐅᖅᓯᒪᕗᖅ 
ᓇᐹᖅᑐᖃᖏᑦᑐᒥ ᐊᖑᓇᓱᒋᐊᖅᓯᒪᓪᓗᓂ 
ᐅᑭᐅᒃᑯᑦ.

 “ᐃᓛᓐᓂᒃᑯᑦ, ᓂᕐᔪᑎᖃᖏᑦᑎᐊᓲᖑᒻᒪᑦ, 
ᐅᔭᕋᒃᓯᐅᖃᑦᑕᓕᓚᐅᖅᓯᒪᕗᖓ,” ᔮᓐ 
ᐅᖃᖅᐳᖅ. “ᐃᓱᒪᔾᔪᑎᒋᓕᓚᐅᖅᓯᒪᕙᒃᑲ 
ᑕᕐᕆᔭᖅᑕᐅᓲᓂᒃ ᒎᓪᑦ ᕋᔅ ᐊᒻᒪᓗ ᔪᑳᓐ ᒎᓪᑦ.”

ᑭᓲᓐᓂᖅᑲ  
ᑲᓛᓐᑕᐃᒃ  
ᒎᓪᑦ ᕋᔅ?
ᒎᓗ ᓇᓂᔭᐅᓚᐅᖅᓯᒪᕗᖅ 
ᑲᓛᓐᑕᐃᒃ ᓄᓇᖏᓐᓂ ᔫᑳᓐᒥ 
ᐅᔭᕋᖕᓂᐊᖅᑎᒧᑦ ᑕᐅᕙᓂᒥᐅᑕᕐᒧᑦ 
1896-ᖑᑎᓪᓗᒍᑦ. ᑐᓴᖅᑕᐅᓪᓗᓂᓗ 
ᐊᒥᐊᓕᑲᒥ 100,000-ᖑᓗᐊᖅᑐᑦ 
ᐅᔭᕋᖕᓂᐊᖅᑏᑦ ᔫᑳᓐᓕᐊᓕᓚᐅᖅᓯᒪᕗᑦ 
ᒎᓗᓯᐅᕆᐊᖅᑐᑎᒃ! ᑲᓛᓐᑕᐃᒃ ᒎᓪᑦ ᕋᔅ 
ᐃᖏᕐᕋᓂᖃᓚᐅᖅᓯᒪᕗᖅ 1899-ᒧᑦ.

ᔮᓐ ᐅᖃᓚᐅᖅᓯᒪᕗᖅ 
ᐅᖃᓕᒫᖃᑦᑕᕐᓂᕐᒪᒡᒎᖅ ᐅᔭᕋᖕᓂᐊᖅᑐᑦ 
ᑎᑎᕋᖅᓯᒪᔭᕕᓂᖏᓐᓂᒃ 
ᐃᓕᑦᑎᓇᓱᐊᖅᑐᓂ ᓇᓪᓕᐊᒃ ᐊᕐᕕᐊᑦ 
ᖃᓂᒋᔮᓂ ᐅᔭᕋᖕᓂᐊᕐᕕᒋᔪᒥᓇᕐᒪᖔᑕ. 
ᐃᓕᓐᓂᐊᖃᑕᐅᓕᓚᐅᖅᓯᒪᔪᖅ ᓄᓇᕗᒻᒥ 
ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᖅᑐᓄᑦ, 
ᐃᓕᓐᓂᐊᖅᑐᓂᓗ ᓇᓂ ᒎᓗᖃᕋᔭᕐᒪᖔᑦ 
ᐊᕐᕕᐊᑦ ᖃᓂᒋᔮᓂ.

ᔮᓐ ᕿᓂᓕᓚᐅᖅᐳᖅ ᑎᑭᕋᕐᔪᐊᑉ 
ᐱᖓᓐᓇᖓᓂᑦ ᒎᓗᓯᐊᕐᕕᐅᔪᕕᓂᕐᒥᑦ 
ᐊᕐᕌᒍᒐᓴᐅᓚᐅᖅᓯᒪᔪᑦ ᖄᖏᖅᓯᒪᔪᓂᑦ. 
ᑎᑎᖅᑐᒐᖅᑕᐅᓯᒪᔪᓂᒃ ᓄᓇᖖᒍᐊᓂᒃ 
1980-ᖏᓐᓂ ᕿᒥᕐᕈᖃᑦᑕᖅᑐᓂ 
ᒫᓐᓇᕐᓂᓴᕐᓂᓪᓗ ᐊᔾᔨᖖᒍᐊᓂᒃ ᐊᑐᖅᑐᓂᒃ 
ᒎᓪᒍ ᐆᕐᖦ ᐊᑑᑎᓪᓗᑎᒃ ᕿᓂᕐᓂᖓᓄᑦ 
ᒎᓗᓯᐊᕐᕕᐅᓚᐅᖅᓯᒪᔪᕕᓂᕐᒥᒃ.

ᓄ ᓇᕗᒻᒥ ᓇᐹᖅᑐᖃᖏᑦᑐᒥ 
ᐊᔾᔨᒌᖏᑦᑐᓂᒃ 
ᐅᔭᕋᑦᑎᐊᕙᖃᐅᕐᒪᑦ, ᓲᕐᓗ ᒎᓗᓂᒃ, 

ᔨᓐᒃ, ᖃᑯᕐᓕᖅ, ᑲᓐᓄᔭᖅ, ᓴᕕᕋᔭᓂᒡᓗ. 
ᐅᔭᕋᑦᑎᐊᕙᐃᑦ ᐃᒡᓗᓕᐅᕈᑕᐅᓲᖑᕗᑦ, 
ᐊᐅᓚᐅᑎᓕᓐᓂᒃ, ᐅᐊᔭᓅᖅᑐᓂᒃ ᓲᕐᓗ 
ᑕᓚᕖᓴᑦ, ᐅᖄᓚᐅᑎᕋᓛᑦ. ᐅᔭᕋᑦᑎᐊᕙᐃᑦ 
ᓲᕐᓗ ᒎᓗ ᐊᒻᒪᓗ ᕿᓪᓕᖅᑐᑦ 
ᑎᓯᓂᖅᐹᑦ ᑕᑯᒥᓇᖅᓴᐅᑎᓕᐊᖑᓲᖑᕗᑦ. 
ᐅᔭᕋᖕᓂᐊᕐᕕᒃᑕᖃᐅᖅᐳᖅ ᓄᓇᕗᒻᒥ 
ᑖᒃᑯᓂᖓ ᑲᙵᖅᓱᐃᓲᓂᒃ. 
ᐅᔭᕋᖕᓂᐊᕐᕕᐅᓂᐊᖅᑐᑦ ᓇᓂᔭᐅᓲᖑᕗᑦ 
ᓄᓇᒥ ᐅᔭᕋᒃᓯᐅᖅᑎᓄᑦ ᐅᔭᕋᖕᓂᐊᖅᑎᓄᓪᓗ. 

ᐅᔭᕋᖕᓂᐊᖅᑏᑦ ᓇᕈᓲᖑᕗᑦ 
ᐅᔭᕋᑦᑎᐊᕙᖃᐅᖅᑐᓄᑦ. ᐅᔭᕋᑦᑎᐊᕙᖃᖅᑐᖅ 
ᐊᒥᓱᓂᒃ ᑖᒃᑯᓂᖓᑦᓴᐃᓐᓇᖅ 
ᐅᔭᕋᑦᑎᐊᕙᖃᓲᖑᕗᑦ. ᐅᔭᕋᖕᓂᐊᖅᑎᐅᓂᖅ 
ᕿᓂᖅᑎᐅᔮᕐᓇᖅᐳᖅ ᓴᐅᓯᒪᔪᓂᒃ ᐊᑭᑐᔪᓂᒃ. 
ᓲᖃᐃᒻᒪ ᓇᐹᖅᑐᖃᖏᑦᑐᖅ ᐱᕕᑐᔪᐊᓘᖕᒪᑦ, 
ᐅᔭᕋᖕᓂᐊᖅᑏᑦ ᕿᓂᕆᐊᕆᐊᖃᓲᖑᕗᑦ 
ᐅᔭᕋᑦᑎᐊᕙᖃᐅᖅᑐᓂᒃ.

ᓄᓇᕗᒻᒥ 
ᐅᔭᕋᖕᓂᐊᖅᑏᑦ

ᓄᓇᕗᑦ

ᒎᓗ ᐅᖁᒪᐃᑦᑐᐊᓘᕗᖅ 
ᐊᕿᑦᑑᓪᓗᓂ 
ᐸᑕᐅᔮᖅᑐᒥᒃ-
ᖁᖅᓱᖅᑐᒥᒃ ᑕᖅᓴᓕᒃ. 
ᐅᔭᕋᖕᒥ ᐲᕋᕐᓂᖅᐳᖅ 
ᐊᕿᑦᑑᒻᒪᑦ. ᒫᓐᓇ, ᒎᓗ 
ᐊᑭᖃᖅᐳᖅ $40-ᓂᒃ 
ᐅᖁᒪᐃᓐᓂᓕᒃ ᒍᕌᒥ, 
ᐱᔪᒥᓇᕈᑎᒋᕚ. 

ᑕᐃᒪ, ᑯᕆᓐᑯᒃ ᐅᔭᕋᑦᑎᐊᓂᒃ 
ᐊᑐᖅᑐᑎᒃ ᐊᓯᖏᓐᓂᒡᓗ ᐅᔭᕋᖕᓂᒃ 
ᖁᐱᓯᖃᑦᑕᓕᓚᐅᖅᓯᒪᕘᒃ ᒎᓗᓯᐅᖅᑐᑎᒃ. 
ᐊᑯᓂᐅᖏᑦᑐᖅ ᔮᓐᑯᒃ ᑯᕆᓐᑯᒃ 
ᒎᓗᓯᐊᓚᐅᖅᓯᒪᕘᒃ!

ᔮᓐ ᐅᖃᖅᐳᖅ ᓄᓇᒎᖅ 
ᐅᔭᕋᑦᑎᐊᕙᖃᐅᖅᑐᐊᓗᒃ. ᒪᒃᑯᒃᑐᑦ 
ᐅᔭᕋᖕᓂᐊᖅᑎᕈᕈᒪᔪᑦ ᐃᓕᑦᑎᔪᓐᓇᖅᐳᑦ 
ᓄᓇᖖᒍᐊᑐᖃᕐᓂᒃ ᕿᒥᕐᕈᖃᑦᑕᖅᐸᑕ 
ᐅᖃᓕᒫᖃᑦᑕᖅᐸᑕᓗ ᐅᔭᕋᖕᓂᐊᖅᑏᑦ 
ᑎᑎᕋᖃᑦᑕᖅᑕᕕᓂᖏᓐᓂᒃ ᐃᑭᐊᖅᑭᕕᒃᑯᑦ.

“ᓄᓇᕗᑦ ᐱᑕᓕᒻᒪᕆᐊᓘᖕᒪᑦ,” ᔮᓐ 
ᐅᖃᖅᑐᖅ. “ᐃᓄᒋᐊᒃᓯᕙᓪᓕᐊᔪᐊᓘᖕᒪᑦ 
ᐃᖅᑲᓇᐃᔮᒃᓴᖃᕆᐊᖃᕋᑦᑕ. ᓯᕗᒧᒐᓱᒃᑯᑦᑕ 
ᑭᓯᐊᓂ ᒫᓐᓇ. ᐃᓕᑦᑕᕆᐊᖃᓕᕋᑦᑕ 
ᐃᓕᑦᑐᓐᓇᖅᑕᑦᑎᓐᓂᒃ, ᐅᖃᓕᒫᖅᐸᓪᓗᑕ 
ᐅᖃᓕᒫᕈᓐᓇᖅᑕᓕᒫᑦᑎᓐᓂᒃ, ᐋᖅᑭᒍᑎᓗᑕᓗ 
ᐃᓅᓯᐅᓕᖅᑐᒧᑦ ᒫᓐᓇ.” 

ᖃᓄᖅ ᐅᔭᕋᓐᓂᐊᖅᑏᑦ 
ᑕᑯᓲᖕᒍᕙᑦ ᓄᓇᐅᑉ 
ᐃᑭᐊᖕᒐᓂ?
ᐅᔭᕋᓐᓂᐊᖅᑏᑦ ᖃᐅᔨᒪᒋᐊᖃᖅᐳᑦ 
ᓄᓇᐅᑉ ᐃᑭᐊᖕᒐᓂᑦᑐᓂ ᖃᐅᔨᒪᓂᐊᕐᒪᑕ 
ᓇᒥ ᐊᒡᒐᒋᐊᒃᓴᖅ. ᐃᒋᕐᕈᑎᒥ ᐊᑐᓲᖕᒍᕗᑦ 
ᐊᑎᓕᖕᒥ ᒪᒡᓂᑖᒥᑐ ᑕᑯᔪᓐᓇᕐᓂᐊᕐᒪᑕ 
ᓄᓇᐅᑉ ᐃᑭᐊᖕᒐᓄᑦ. ᑕᑯᔪᓐᓇᖅᑐᑦ 
ᖃᓄᐃᑦᑐᓂ ᐅᔭᕋᖃᕐᒪᖕᒑᖅ ᓄᓇᐅᑉ 
ᐃᑭᐊᖕᒐ.  
  
ᐅᓴᕋᓐᓂᐊᖅᑏᑦ ᑎᒍᒥᐊᕈᓐᓇᖅᑐᑦ 
ᒪᒡᓂᑖᒥᑐᓂᒃ ᐱᓱᕋᔭᓪᓗᑎᓪᓗ ᓄᓇᒥ. 
ᐋᖅᑭᒃᓯᔪᓐᓇᕆᓪᓗᑎᑦ ᒪᒡᓂᑖᒥᑐᒥᒃ 
ᖃᖕᒐᑕᓲᕐᓄᑦ ᖁᓛᒍᓕᓐᓄᓪᓗ. ᑕᐃᒫᒃ, 
ᑕᑯᔪᓐᓇᕐᓂᐊᕐᒪᑕ ᐊᖕᒋᓂᖅᓴᒥ 

ᓄᓇᒥ. ᐅᔭᕋᓐᓂᐊᖅᑏᑦ ᐊᑐᓲᖕᒍᕗᑦ 
ᒪᒡᓂᑖᒥᑐᓂᒃ ᓴᓇᓪᓗᑎ ᓄᓇᖖᒍᐊᕐᓂᑦ. 
ᓄᓇᖖᒍᐊᑦ ᖃᐅᔨᓴᖅᑕᐅᔪᓐᓇᖅᐳᑦ 
ᓇᒥ ᐅᔭᕋᑦᑎᐊᕙᖃᖅᑐᖃᕐᒪᖕᒑᖅ 
ᐊᒡᒐᖕᒋᓪᓗᑎᑦ. 

ᑭᒻᒥᕈᑦ

ᐃᖃᓗᐃᑦ

ᖃᓄᖅ ᐃᒃᐱᒍᓱᓚᐅᖅᐱᑦ 
ᓱᒃᑲᓴᐅᑎᓯᒋᐊᙱᓐᓂᔅᓯᓐᓂ?
ᐅᓐᓄᐊᖓᓂ ᐱᒋᐊᓚᐅᖅᑎᓐᓇᑕ 
ᓯᕘᕋᓚᐅᖅᑐᖓ. ᓯᓂᑦᑎᐊᖅᓯᒪᓇᓱᓚᐅᖅᑐᖓ. 
ᕿᑦᑕᐃᖓᑦᑎᐊᕆᐊᖃᕐᓇᕐᒪᑦ 
ᐊᖁᓐᓂᐊᕐᓗᓂ. ᐃᒥᕐᒥᒡᓗ 
ᐃᒥᖅᐸᒌᖅᖢᖓ. ᐃᖏᕐᕋᑯᑖᖕᓂᐊᕐᓗᓂ 
ᐃᒥᖅᓯᒪᑦᑎᐊᕆᐊᖃᕐᓇᖅᑐᖅ.

ᖃᓄᖅ ᖃᒧᑕᐅᔭᑦ 
ᐃᖏᕐᕋᑦᑎᐊᕐᓂᐊᕐᒪᖔᑦ 
ᖃᐅᔨᓴᖅᐸᒃᐱᐅᒃ?
ᓱᒃᑲᓴᐅᔾᔪᐊᓯᒋᐊᖏᓐᓂᕐᒥ, ᖃᒧᑕᐅᔭᑦ 
ᐊᐅᓚᐅᓯᕆᕙᒌᕆᐊᖃᖅᑕᑦ. ᖃᓄᓕᒫᖅ 
ᖃᐅᔨᓴᕐᓗᒍ, ᐅᖅᓲᑉ ᐃᓚᒃᓴᖓ ᑕᑖᕋᓗᐊᕐᒪᖔᑦ 
ᖃᐅᔨᒋᐊᕐᓗᒍ, ᐅᖅᓴᒃᓯᒪᑦᑎᐊᕐᓗᒍᓗ.

ᓱᒃᑲᓴᐅᔾᔪᐊᖅᑐᓄᑦ ᓇᒃᓴᕆᐊᖃᓚᐅᖅᑐᖓ 
ᐃᖕᒍᕆᒥᒃ, ᕿᐲᖕᓂᒃ, ᓴᕕᖕᒥᒃ, ᐅᖅᓱᒥᒃ 
ᐊᒻᒪᓗ ᓱᐴᔫᕋᓛᕐᒥᒃ, ᐊᓐᓄᕌᒃᑲᓐᓂᕐᓂᒃ 
ᐳᐊᓗᒃᑲᓐᓂᕐᓂᒡᓗ ᒪᓴᔭᙱᑦᑐᒧᑦ ᐴᖅᓯᒪᓗᒋᑦ, 
ᑕᖁᐊᓂᒡᓗ ᐅᓪᓗᓕᒫᒧᑦ ᓈᒻᒪᒃᑐᓂᒃ. ᑕᒪᒃᑯᐊ 
ᐱᓯᒪᔭᕆᐊᓖᑦ ᖃᒧᑕᐅᔭᑦ ᓱᕋᒐᔭᕐᓂᖅᐸᑦ.

ᖃᓄᐃᑦᑐᓂᒃ ᐊᑦᑕᕐᓇᖅᑕᐃᓕᒪᔾᔪᑎᓂᒃ 
ᐊᑐᕆᐊᖃᖅᐱᑦ 
ᓱᒃᑲᓴᐅᔾᔪᐊᕐᓂᐊᕐᓗᓂ?
ᑎᓯᔪᒥᒃ ᓇᓴᖅᓯᒪᕙᒃᑐᖓ, ᐃᒡᒑᖕᓂᒃ 
ᐊᑐᖅᖢᖓ, ᒪᓴᔭᙱᑦᑑᖕᓂᒡᓗ ᑲᒫᓗᒃᓯᒪᓪᓗᖓ, 
ᐅᖅᑰᔪᓂᒃ ᐊᓐᓄᕌᖅᓯᒪᓪᓗᖓ, ᐊᒥᓕᖕᓂᒃ 
ᒥᖅᑯᓕᖕᓂᒡᓘᓐᓃᑦ, ᐅᖅᑰᔫᖕᓂᒡᓗ ᐊᒡᒑᖕᓂᒃ. 
ᐅᖅᑰᔪᒥᒡᓗ ᐊᐃᖃᙱᑦᑐᖅᓯᒪᕙᒃᑐᖓ. 

ᑕᐃᕕᑎ ᖃᐅᒻᒪᕆᐊᑉ 
ᒪᓕᒐᖏᑦ ᓄᓇᐃᓐᓇᕐᒥ 

ᐊᖁᓐᓂᐊᕐᓗᓂ

OO ᑎᓯᔪᒥᒃ ᓇᓴᖅᓯᒪᐃᓐᓇᐅᔭᕐᓗᑎᑦ.

OO ᐊᖁᑦᑕᐃᓕᑦᑎᐊᕆᒃ ᓱᕐᕋᒃᓯᒪᒍᕕᑦ 
ᐃᒥᐊᓗᒃᓯᒪᒍᕕᓪᓘᓐᓃᑦ.

OO ᐊᖁᑦᑕᐃᓕᑦᑎᐊᕆᒃ ᑕᖃᒪᓗᐊᕈᕕᑦ 
ᐅᓚᕕᓴᕋᐃᒃᑯᕕᓪᓗ.

OO ᓯᓚᓐᓂᐊᖅᓯᒪᓗᑎᑦ 
ᐊᐅᓪᓚᓚᐅᙱᓐᓂᕐᓂ. 
ᐱᖅᓯᖅᑐᒥ ᓯᓚᕈᔪᖕᒥᓗ 
ᐊᔪᖅᓯᑦᑐᒪᓇᔭᙱᓐᓇᕕᑦ.

OO ᐊᓯᖕᓂᒃ ᐸᕐᓇᖃᑎᖃᖅᐸᒡᓗᑎᑦ.

OO ᖃᒧᑕᐅᔭᑦ ᑎᓴᒪᓕᓪᓘᓐᓃᑦ 
ᐊᔪᙱᑦᑎᐊᕐᒪᖔᑦ 
ᖃᐅᔨᓴᑦᑎᐊᖅᐸᒡᓗᒍ.

OO ᐅᖅᑰᔪᓂᒃ ᐊᓐᓄᕌᖅᓯᒪᕙᒡᓗᑎᑦ 
ᐊᓐᓄᕌᒃᑲᓐᓂᕐᓂᒡᓗ ᓇᒃᓴᖅᐸᒡᓗᑎᑦ. 
ᐊᑐᕆᐊᖃᓕᑐᐃᓐᓇᕆᐊᖃᕋᕕᒋᑦ!

OO ᐃᓚᒃᓴᓂᒃ ᓇᒃᓴᖅᐸᒡᓗᑎᑦ ᓲᕐᓗ 
ᐃᖕᓂᕐᓂᒃ, ᐅᖅᓱᒃᑲᓐᓂᕐᓂᒡᓗ 
ᖃᒧᑕᐅᔭᕐᓄᑦ.

OO ᐊᐃᒃᓯᕐᓗᑎᑦ ᐊᑭᖃᙱᑦᑐᒥᒃ 
ᒫᓐᓃᑉᐳᖕᒑᕈᑎᒥᒃ ᕼᐊᒻᒪᓚᒃᑯᓯᓐᓂᑦ, 
ᐊᖑᓇᓱᒃᑐᓕᕆᔨᓂᑦ, ᐅᒡᕙᓘᓐᓃᑦ 
ᐆᒪᔪᓕᕆᔨᒃᑯᓐᓂᑦ ᖃᐅᔨᒪᓗᑎᓪᓗ 
ᖃᓄᖅ ᐊᑐᕆᐊᖃᕐᒪᖔᑕ. 

OO ᐊᑦᑕᕐᓇᙱᓪᓗᑎᑦ ᐊᖁᑉᐸᒡᓗᑎ, 
ᓇᒧᙵᐅᒐᓗᐊᕈᕕᑦ. ᐊᖅᑯᑎᓂᒃ 
ᐃᑳᕐᓂᐊᓕᕌᖓᕕᑦ ᐃᒡᓗᒃᑐᑦ 
ᑕᑯᒋᐊᖅᐸᒡᓗᑎᑦ. ᓄᓇᐃᓐᓇᕐᒥ 
ᐊᖁᒃᑯᕕᑦ, ᐊᕙᑎᑦ ᖃᐅᔨᒪᑦᑎᐊᕐᓗᒍ, 
ᐱᓗᐊᖅᑐᒥᒃ ᐃᒪᕐᒧᑦ ᓯᑯᒧᓪᓘᓐᓃᑦ 
ᖃᓂᒃᑯᕕᑦ.

ᓱᒃᑲᓂᑭᓴᐅᑎᓂᖅ 
ᑭᒻᒥᕈᒻᒧᑦ
ᐊᑦᑕᕐᓇᖅᑕᐃᓕᒪᓂᖅ ᖁᕕᐊᓱᓐᓂᕐᓗ  
ᓄᓇᒃᑯᑦ ᐃᖕᒋᕐᕋᓪᓗᓂ

ᑐ ᓴᐅᒪᕕᑦ ᑭᒻᒥᕈᒻᒧᑦ 
ᓱᒃᑲᓴᐅᔾᔪᐊᖅᐸᒃᑐᓂᒃ? 
ᖃᒧᑕᐅᔭᒃᑯᑦ ᐃᖃᓗᓐᓂ ᑭᒻᒥᕈᒻᒧᑦ 

ᓱᒃᑲᓴᐅᔾᔪᐊᖅᐸᒃᑐᑦ ᐄᐳᓗᑕᒫᑦ. ᐊᖅᑯᑕᐅᔪᖅ 
240 km-ᓂᒃ ᐅᖓᓯᖕᓂᖃᖅᖢᓂ ᐃᑲᕐᕋᓪᓗ 
ᐱᖓᓱᑦ ᐅᖓᑖᓄᑦ ᐃᖏᕐᕋᔭᐅᕙᒃᖢᓂ. ᑐᓂᖅ 
ᑕᐃᒻᑐᓄᑦ ᐊᑎᖅᑕᐃᕙᑦᑐᖅ.

ᑕᐃᕕᑎ ᖃᐅᒻᒪᕆᐊᖅ ᐊᐅᓚᐅᓯᕆᔨᐅᔪᖅ 
ᐃᖃᓗᖕᓂ 

ᓱᒃᑲᓴᐅᔾᔪᐊᖃᑕᐅᕙᒃᑐᖅ. 
2017-ᒥ ᐱᖓᔪᒋᔭᐅᓪᓗᓂ 
ᓵᓚᒃᓴᖃᑕᐅᓚᐅᖅᑐᖅ. 

ᑕᐃᕕᑎ 
ᐅᖃᐅᔾᔪᐃᑦᑎᐊᕈᓐᓇᖅᑐᖅ 

ᐸᕐᓇᑦᑎᐊᕐᓂᕐᒧᑦ 
ᖃᓄᐃᑦᑕᕆᐊᖃᕆᐊᒃᓴᕐᓗ 
ᓈᒻᒪᒍᓐᓃᖅᑐᖃᖅᐸᑦ ᖃᓄᕐᓗ 
ᐊᑦᑕᕐᓇᖅᑕᐃᓕᒪᔪᓐᓇᕐᓂᖅ ᓄᓇᒃᑯᑦ 
ᐃᖏᕐᕋᓪᓗᓂ.

ᖃᓄᐃᓚᐅᖅᐸᑦ ᓱᒃᑲᓴᐅᔾᔪᐊᖅᑐᑦ? 
ᑭᖑᓪᓕᕐᒥ ᐊᓯᔾᔨᖅᓯᓇᔭᖅᐱᑦ?
ᓱᒃᑲᓴᐅᔾᔪᐊᖅᑎᓪᓗᑕ 
ᓯᕗᓪᓕᖅᐸᐅᓚᐅᖅᑐᖓ. ᐃᖃᓗᖕᓄᑦ 
ᐅᑎᖅᐸᓪᓕᐊᓕᖅᖢᖓ ᕿᓗᐊᖖᒍᐊᕋ 
ᓱᕋᓚᐅᖅᑐᖅ, ᓄᖅᑲᖅᖢᖓ 
ᐊᓯᔾᔨᑲᐅᖅᑐᕆᐊᖃᓚᐅᖅᑕᕋ. ᐊᒡᒐᒃᑲ 
ᓱᑲᖓᐃᓐᓇᓗᐊᒧᑦ ᐊᖁᑎᓐᓄᑦ 
ᐊᒡᒑᒃᑲᒃ ᐲᑲᐅᖅᑐᕈᓐᓇᓚᐅᙱᑖᒃᑲᒃ. 
ᐊᒡᒑᖏᑕᐃᓐᓇᕋᒪ ᐊᒡᒐᒃᑲ 
ᓱᑲᖓᓗᐊᕈᓐᓃᑕᐃᓐᓇᕐᒪᑕ ᕿᓗᐊᖖᒍᐊᕋ 
ᐊᓯᔾᔨᖅᖢᒍ, ᒪᕐᕉᖕᓄᒃ ᖄᖏᖅᑕᐅᓚᐅᖅᑐᖓ. 
ᐊᙳᑎᔪᓐᓇᐃᓪᓕᓪᓗᖓᓗ 
ᓯᕗᓪᓕᖅᐸᐅᔪᓐᓃᓚᐅᖅᑐᖓ.

ᐱᖓᔪᒋᔭᐅᓪᓗᖓ ᑎᑭᓚᐅᖅᑐᖓ. ᐋᑐᕚᒧᑦ 
ᖃᖓᑦᑕᐅᑎᑖᓚᐅᖅᑐᖓ ᖃᒧᑕᐅᔭᓐᓄᓪᓗ 
ᐅᖅᓱᒃᓴᖅᑖᖅᖢᖓ. ᑭᖑᓪᓕᕐᒥ 
ᕿᓗᐊᖖᒍᐊᕋ ᐊᓯᔾᔨᖅᐸᒌᖅᓯᒪᓛᖅᑕᕋ 
ᓱᒃᑲᓴᐅᔾᔪᐊᙱᓐᓂᑦᑎᓐᓂ. ᐃᖏᕐᕋᓯᓵᕈᑦᑕᓗ 
ᓱᒃᑲᓴᓗᐊᑲᐅᑎᒋᙱᓪᓗᖓ 
ᐃᖏᕐᕋᑦᑎᐊᕈᓐᓇᕐᓂᖅᓴᐅᓛᕋᒪ.

ᑕᑯᔪᓐᓇᙱᑕᑎᑦ 
ᐃᒪᕐᒥ
ᑎᑎᕋᖅᑐᖅ ᔪᐊᑕᓐ ᕼᐊᕝᒪᓐ

ᖃᔅᓯᐅᕙᑦ?
ᐅᓄᓗᐊᕐᓂᑯᒧᑦ ᑕᕆᐅᕐᒥ 
(ᑐᕆᓕᐊᖖᒋᓐᓃᑦᑐᑦ—1,000,000,000,000 
ᐅᖓᑎᖏᓐᓂ). ᖃᓗᓯᒍᕕᑦ 1L-ᒥᒃ ᐃᒪᕐᒥᒃ 
ᓄᓇᕐᔪᐊᑉ ᐃᓚᖏᑦᑕ ᑕᕆᐅᖏᓐᓂᑦ, 
ᓇᓂᓯᓇᔭᖅᐳᑎᑦ 5 ᐱᓕᐊᓐ (5,000,000,000) 
ᐅᖓᑎᖏᓐᓃᑦᑐᓂᒃ ᐆᒪᔪᕋᓛᕐᓂᒃ. 
ᓇᓂᔭᐅᕙᖕᒥᔪᑦ, ᐃᒪᕐᓱᓂ, ᑕᓯᕋᕐᓂ, ᑕᓯᕐᓂ, 
ᑰᖕᓂᓪᓗ. ᐆᒪᕙᒃᑐᑦ ᓯᑯᑦ ᐊᑎᖏᓐᓂ, 
ᖄᖏᓐᓂ, ᐃᓗᖏᓐᓂᓪᓗ. ᐆᒪᕙᖕᒥᔪᑦ 
ᐱᕈᖅᑐᑦ ᐆᒪᔪᓪᓗ ᐃᒪᕐᒥᐅᑕᑦ ᖄᖏᓐᓂ 
ᐃᓗᖏᓐᓂᓪᓗ.

ᐃ ᓱᒪᒋᒃᑭᑦ ᐳᐃᔨᓕᒫᑦ ᑕᕆᐅᕐᒥ. 
ᐅᖁᒪᐃᑦᑐᐊᓘᓇᔭᓪᓗᐊᖅᑐᑦ 
ᐊᐃ? ᑭᓯᐊᓂ ᖃᐅᔨᒪᕕᑦ 

ᑲᑎᑕᐃᓐᓈᓗᒋᒍᑦᑎᒍᑦ ᑕᑯᔭᒃᓴᐅᙱᑦᑐᑦ 
ᑕᕆᐅᕐᒥᐅᑕᑦ ᑕᑯᔪᓐᓇᙱᒻᒪᕆᒃᑕᕗᑦ, 
ᐅᖁᒪᐃᓐᓂᖅᓴᐅᓇᔭᖅᑐᑦ ᐳᐃᔨᓕᒫᓂᑦ?

ᐆᒪᔪᕋᓛᖅ ᑕᑯᔭᒃᓴᐅᙱᑦᑐᖅ 
ᒥᑭᑦᑐᒻᒪᕆᑯᓘᓪᓗᓂ ᐆᒪᔪᖅ. 
ᐃᓅᑉ ᓄᔭᖓᑕ ᓯᓕᖕᓂᖓᓂᒃ 
ᒥᑭᓐᓂᖅᓴᒻᒪᕇᑦ. ᒥᑭᓗᐊᒧᑦ ᐃᔨᑦᑎᓐᓄᑦ 
ᑕᑯᔪᓐᓇᙱᑕᕗᑦ. ᐊᖏᒡᓕᒋᐊᕈᑎᒍᑦ 
ᑭᓯᐊᓂ ᑕᑯᔪᓐᓇᖅᑕᕗᑦ.

ᖃᓄᐃᑉᐸᒃᐸᑦ 
ᐆᒪᔪᕋᓛᑦ?
ᐃᓱᒪᔪᒃᓴᐅᕗᑎᑦ ᑕᒪᒃᑯᐊᑯᓗᐃᑦ 
ᖃᓄᐃᑉᐸᖕᒪᖔᑕ. ᐊᔾᔨᒌᙱᑦᑐᓂᒃ 
ᐱᕙᒃᑐᑦ. ᑭᓱᓕᒫᑦᑎᐊᑦ ᑕᕆᐅᕐᒥ 
ᓄᓇᕐᔪᐊᕐᒥᓗ ᐊᑑᑎᖃᖅᑐᑦ ᑕᒪᒃᑯᓂᖓ! 
ᑕᕆᐅᑦᑎᓐᓂᒃ ᓴᓗᒪᑎᑦᑎᔪᑦ. ᐃᒪᓐᓇ:

ᐃᓚᖏᑦ ᓂᕆᕙᒃᑐᑦ ᑐᖁᓯᒪᔪᓂᒃ, 
ᓲᕐᓗ ᕿᓚᓗᒐᕐᓂᒃ.

ᐃᓚᖏᑦ ᓂᕿᒋᔭᐅᕙᒃᑐᑦ 
ᒥᑭᑦᑐᓄᑦ ᐆᒪᔪᓄᑦ ᓲᕐᓗ 
ᓯᐅᓐᓇᓄᑦ, ᐅᕕᓗᕐᓄᑦ, 
ᐊᓯᖏᓐᓄᓪᓗ ᐆᒪᔪᕋᓛᓄᑦ.

ᐃᓚᖏᑦ ᓂᕆᕙᒃᑐᑦ ᐆᒪᔪᑦ 
ᐱᕈᖅᑐᓪᓗ ᐊᓂᐊᔭᖏᓐᓂᒃ.

ᐃᓚᖏᑦ ᓂᐅᖅᓯᕙᒃᑐᑦ 
ᓯᓚᑦᑎᓐᓃᑦᑐᓂᒃ ᓯᓚᒧᑦ 
ᐊᓯᔾᔨᖅᐸᓪᓕᐊᔾᔪᑕᐅᕙᒃᑐᓂᒃ.

ᐃᓚᖏᑦ ᐊᓂᐊᑎᑦᑎᕙᒃᑐᑦ 
ᐊᑐᕆᐊᖃᖅᑕᑦᑎᓐᓂᒃ 
ᐊᓂᕐᓂᑦᑎᓐᓄᑦ.

ᖃᓄᐃᒻᒪᑦ 
ᖃᐅᔨᓴᖅᑎᑦ 
ᖃᐅᔨᓴᖅᐸᒃᐸᑦ 
ᑕᒪᒃᑯᓂᖓ?
ᖃᐅᔨᓴᖅᑎᑦ ᖃᐅᔨᓴᖅᐸᒃᑐᑦ 
ᖃᐅᔨᓇᓱᐊᖅᖢᑎᒃ ᖃᓄᖅ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐊᒃᑐᐃᓯᒪᖕᒪᖔᑦ 
ᑕᕆᐅᑦᑎᓐᓂᒃ. ᖃᐅᔨᓴᖅᑎᑦ 
ᖃᐅᔨᒪᔪᑦ ᖃᓄᐃᑦᑐᑦ ᐆᒪᔪᕋᓛᑦ ᓇᓂ 
ᑕᕆᐅᕐᓃᑉᐸᖕᒪᖔᑕ. ᖃᐅᔨᔭᕌᖓᒥᒃ 
ᐆᒪᔪᕋᓛᕐᓂᒃ ᓇᔪᓪᓗᐊᙱᑕᒥᓃᑦᑐᓂᒃ 
ᖃᐅᔨᕙᒃᑐᑦ ᓅᑉᐸᓪᓕᐊᓂᖏᓐᓂᒃ ᓯᓚᐅᐅᑉ 
ᐆᓇᕐᓂᖓ, ᒪᖁᖃᑦᑕᕐᓂᖕᒐ, ᐅᒡᕙᓘᓐᓃᑦ 
ᓯᑯᑦ ᐊᐅᒃᐸᓪᓕᐊᓂᖏᓐᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ.

ᖃᐅᔨᓴᖅᑎᑦ ᖃᐅᔨᓴᕈᓐᓇᕐᒥᔪᑦ 
ᓯᓚᐃᓐᓇᐅᑉ ᒥᒃᓵᓄᑦ ᖃᐅᔨᓴᕐᓗᑎᒃ 
ᐆᒪᔪᕋᓛᕐᓂᒃ! ᐆᒃᑑᑎᒋᓗᒍ, ᖃᐅᔨᓴᖅᑎᑦ 
ᖃᐅᔨᓯᒪᓕᖅᑐᑦ ᓄᓇᕗᑦ ᐃᓚᖓᓐᓂ 
ᓯᑯᖓ ᖁᖅᓱᖅᓯᓯᒪᓂᖓᓂᒃ. 
ᖁᖅᓱᖅᓯᓯᒪᓕᖅᐸᒃᑐᑦ sulphide-ᒧᑦ.  
ᖃᐅᔨᓴᕋᒥᒃ ᖃᐅᔨᓚᐅᖅᑐᑦ ᐃᓚᖏᑦ 
ᐆᒪᔪᕋᓛᑦ ᑕᑯᔭᒃᓴᐅᙱᑦᑐᑦ 
ᓂᕆᕙᖕᓂᖏᓐᓂᒃ sulphide-ᓂᒃ. 
ᖃᐅᔨᓴᖅᑎᑦ ᖃᐅᔨᓯᒪᔪᑦ ᑕᖅᑭᑦ ᐃᓚᖓᑦ 
ᔫᐱᑐᒥᑦ sulphide-ᖃᕐᓂᖓᓂᒃ ᖄᖓᓂ 
ᓂᓚᒃᓯᒪᔪᒥ. ᑕᐅᕙᓂ ᐊᔾᔨᖏᓐᓂᒃ 
ᐆᒪᔪᕋᓛᖃᖅᑐᒃᓴᐅᖕᒥᔪᖅ!

ᑭᖑᓪᓕᕐᒥ ᐃᒪᕐᒥᒃ ᐃᒥᓕᕈᕕᑦ, 
ᐃᓱᒪᒋᓗᑎᒃ ᐆᒪᔪᕋᓛᖃᕈᓐᓇᕐᓂᖓᓂᒃ, 
ᖃᓄᐃᓕᐅᕐᓂᖏᓐᓂᒡᓗ  
ᐆᒪᕕᒋᔭᕋᓛᖏᓐᓂ. 

ᖁᖕᒍᓕᖅ  
ᓰᕐᓇᑐᖅ 
ᑲᑎᑕᐹᖅ
 ᓴᓇᔪᖅ ᕇᓇ ᖁᓕᑦᑕᓕᒃ

ᒪᓕᒐᐃᑦ
1.	 ᐸᐅᕐᖕᒐᐃᑦ ᖃᔪᖅᑑᕐᒨᕐᓗᒋᑦ.
2.	 ᐊᓯᖕᒋᑦ ᓰᕐᓇᖅᑐᑦ ᐊᒡᒍᕐᓗᒋᑦ ᐃᓚᓕᐅᑎᓗᒋᑦ
3.	 ᔫᒐᑦ ᐃᓚᓕᐅᑎᓗᒍ ᖃᔪᖅᑑᕐᒧᑦ ᐃᖕᒍᓚᕐᓗᒋᑦ 

ᐊᓘᑎᒧᑦ.  
4.	 ᖁᖕᒍᓖᑦ ᐅᖃᐅᔭᖕᒋᑦ ᐃᓚᒋᓕᐅᑎᒻᒥᓗᒋᑦ 

ᐃᖕᒍᓚᑦᑎᐊᕐᓗᒋᑦ ᐊᓘᑎᒧᑦ.  

ᑲᑎᑎᕆᐊᓖᑦ
zz 1 ᐸᓂᑲ ᖁᖕᒍᓖᑦ ᐅᖃᐅᔭᖕᒋᑦ

zz 1 ᐸᓂᑲ ᐊᓯᖕᒋᑦ ᓯᕐᓇᖅᑐᑦ ᐱᕈᖅᑐᒥᓃᑦ, 
ᐊᒡᒍᕐᓗᒋᑦ ᒥᑭᓈᖅᑎᕐᓗᒋᑦ (ᐋᐳᐄᑦ, ᑮᐅᐃ, 

ᕙᓈᓇ, ᐅᕝᕙᓘᓐᓃᑦ ᑭᓱᑐᐃᓐᓇᑦᑎᐊᑦ ᒪᒪᕆᔭᑎᑦ) 

zz 1/2 ᐸᓂᑲ ᔫᒐᑦ, ᖃᓄᐃᑦᑐᑐᐃᓐᓇᖅ

ᐊᑐᕆᐊᓖᑦ
zz ᐊᒡᒍᐃᕕᒃ

zz ᓴᕕᒃ

zz ᖃᔪᖅᑑᑎᐸᐅᔭᖅ

zz ᐊᓘᑎᐸᐅᔭᖅ

ᐃᑲᔪᕆᐊᒃᑲᓐᓂᕈᑎᑦ:
ᖁᐊᓂᑦ ᐱᕈᖅᑐᕕᓂᕐᓂᑦ 
ᐃᓚᓯᔪᓐᓇᖅᑐᑎᑦ, ᓱᕐᓗ ᐸᐅᕐᖕᒐᓂᑦ 
ᐅᕝᕙᓘᓐᓃᑦ ᑭᒻᒥᓐᓇᕐᓂᑦ. 
ᒪᒪᖅᓯᑎᒃᑲᓐᓂᖁᒍᕕᐅᒃ ᓰᕐᓇᖅᑐᑦ 
ᑲᑎᓯᒪᔪᑦ, ᐅᓪᓛᖅᓯᐅᑎᑐᖅᑕᕕ 
ᖄᖕᒐᓅᕐᓗᒋᑦ.

ᐊᑐᐃᓐᓇᕈᖅᓴᓂᖕᒐ: 15 ᐃᑲᕐᕌᕈᓰᑦ
ᓯᑕᒪᓄᑦ ᓂᕆᔭᐅᔪᓐᓇᖅᑐᖅ

ᐊᑑᑎᒋᔪᓐᓇᖅᑕᖕᒋᑦ 
ᐸᐅᕐᖕᒐᐃᑦ

ᐱ ᐅᓂᖅᐹᖕᒍᖃᑕᐅᕗᖅ 
ᐊᐅᔭᐅᑎᓪᓗᒍ ᓄᓇᕗᒻᒥᑦ 
ᓄᓂᕙᒋᐊᕆᐊᖕᒐᑦ! ᐊᒥᓲᕗᑦ 

ᖃᓄᑐᐃᓐᓇᖅ ᐊᑐᕆᐊᒃᓴᖅ 
ᐸᐅᕐᖕᒐᐃᑦ. ᐸᓚᐅᒑᒧᑦ ᐴᓪᓕᐅᒐᕐᓄᓪᓗ 
ᑲᑎᒍᓐᓇᖅᑕᑎᑦ, ᔮᒻᓕᐅᕈᓐᓇᖅᑐᑎᑦ, 
ᐊᒻᒪᓗ ᓂᕆᒍᓐᓇᖅᑕᑎᑦ ᑕᐃᒫᑐᐃᓐᓇᖅ.

 

ᐆᑦᑑᑎᒋᓗᒍ ᓴᓇᔪᓐᓇᖅᑐᑎ ᐸᐅᕐᖕᒐᐃᑦ 
ᓂᕆᓂᐊᖅᑕᕐᓄᑦ ᐱᖃᓯᐅᑎᒍᓐᓇᖅᑕᑎᑦ 
ᖁᖕᒍᓖᑦ ᐱᕈᖅᑐᒥᓃᓪᓗ 
ᑲᑎᑕᐹᓕᐊᕆᔪᓐᓇᖅᑕᑎᑦ. ᕿᓚᒥᑯᓗᒃ 
ᓴᓇᔪᓐᓇᖅᑕᐃᑦ ᐱᔭᕆᐊᑭᒻᒪᑦ, ᐃᓚᓕᒫᖕᓄᑦ 
ᓴᓇᔪᓐᓇᖅᑐᑎᑦ. ᐸᐅᕐᖕᒐᐃᑦ ᖁᖕᒍᓖᓪᓗ 
ᐊᒥᓱᓂᑦ ᐱᐅᔪᓂᑦ ᐃᓚᖃᕐᖕᒐᑕ ᐃᑲᔫᑎᖃᕐᒪᑕ 
ᓱᕐᓗ ᕙᐃᑕᒪᓐ C-ᒥᑦ. ᕙᐃᑕᒪᓐ C ᐱᐅᔪᖅ 
ᑎᒥᐅᑉ ᓴᐴᓗᑕᖕᒋᓐᓄᑦ. ᑐᑭᖃᖅᑐᖅ 
ᑎᒥᑦᑎᐊᕆᑎᑦᑎᔪᓐᓇᖅᑐᖅ ᐊᒻᒪᓗ 
ᖃᓂᒻᒪᖏᓪᓗᑎ. 

ᐱᒻᒪᕆᐅᕗᖅ ᕙᐃᑕᒪᓐ C-ᖃᑦᑎᐊᕋᓗᐊᕐᒪᖕᒑᑕ 
ᓂᕆᔭᑎᑦ ᓂᒡᓚᓱᖕᓂᖅᓴᐅᑎᓪᓗ ᐅᑭᐅᒃᑯᑦ, 
ᖃᓂᒻᒪᒐᔪᓐᓂᖅᓴᐅᓇᕐᒪ ᓄᕙᒐᔪᓐᓇᖅᑐᓂᓗ. 
ᑕᐃᒫᒃ ᐱᐅᕗᖅ ᐸᐅᕐᖕᒐᓂᑦ 
ᖁᐊᖅᑎᓐᓂᐊᖅᑕᕐᓂᒃ ᓄᓂᕙᒃᑯᕕᑦ ᐅᑭᐅᑯᑦ 
ᓂᕆᒐᔭᖅᑕᕐᓂᑦ.

 ᑭᓲᒻᒪᑕ ᖁᖕᒍᓖᑦ? 
ᖁᖕᒍᓖᑦ ᐱᕈᖅᐸᑦᑐᑦ ᓇᑎᕐᓇᒥ. ᐅᖃᐅᔭᓖᑦ 
ᐆᒻᒪᑎᖖᒍᐊᖕᒍᔮᖅᑐᓂᒃ, ᐊᒻᒪᓗ 
ᐊᐅᔭᐅᑎᓪᓗᒍ ᐊᐅᐸᖅᑐᓂᒃ ᓄᓇᕋᖅᑖᓲᑦ. 
ᐅᖃᐅᔭᖕᒋᑦ ᓂᕆᒍᓐᓇᖅᑕᑎᑦ. ᓰᕐᓇᖅᑐᓂᒃ 
ᐊᔾᔨᖃᐸᓗᑦᑐᑦ ᖁᖅᓱᖅᑐᓂᑦ. ᖁᖕᒍᓕᐅᑉ 
ᐅᖃᐅᔭᖕᒋᑦ ᓂᕆᔭᒃᓴᑦ ᐆᑦᑎᓯᒪᓇᑎᑦ 
ᐆᑦᑎᓯᒪᓪᓗᑎᓪᓘᓐᓃᑦ.

ᐊᓐᓄᕌᑦ ᓴᓇᒪᔪᑦ 
ᕿᓯᖕᓂᒃ ᐅᖅᑰᑎᑦᓯᓲᑦ 
ᓂᒡᓚᓱᒃᑐᒦᒃᑎᓪᓗᑎᑦ.

ᓇᑭᓄᓇ ᕿᓯᒃ?

ᐊᑖᑕᑦᓯᐊᑦ 
ᐊᖑᓇᓱᓚᐅᖅᑐᖅ 
ᓇᑦᓯᖅᑕᓂᓗ 
ᐱᓚᓚᐅᖅᑕᖓ.

ᕿᓯᓕᕆᓂᐅᓴᔪᖕᒐ 
ᕿᓯᒃᑖᕆᕋᑖᖅᑕᕐᓂᒃ. 
ᐃᑲᔪᕈᒪᕕᑏᒃ?

ᐊᑏ!

ᐃᓚᐃᔾᔮ, ᕿᓰᒃ ᐊᐃᒃᑭᒃ ᓯᓚᒥ? 
ᐃᓕᓴᐱ, ᖃᐃᒍᒃ ᐅᓗᒐ? 
ᒥᑭᓂᖅᓴᒥᒃ ᐅᓗᑕᖃᕆᐊᖃᕐᒥᔪᖅ 
ᐊᑐᕐᓂᐊᖅᑕᓐᓂᒃ.

ᓯᕗᓪᓕᖅᐹᕐᒥ, 
ᐅᖅᓱᐃᔭᖅᑳᓚᖓᔭᕗᒃ 
ᐊᒻᒪᓗ ᒪᒥᖓ 
ᐅᓗᑦᑎᓐᓄᑦ.

ᓱᔪᓐᓇᖅᐳᖕᒐᓕ?

ᐃᑲᔪᓪᓚᕆᓐᓂᐊᖅᑐᑎᑦ. 
ᐅᖅᓱᖓ ᐴᖅᑲᕆᐊᖃᖅᑕᐃᑦ 
ᓴᓕᒍᖅᐸᓪᓕᐊᑎᓪᓗᑎᒍ 
ᒪᐅᖓᑐᐃᓐᓈᕐᓂᐊᙱᒻᒪᑦ.

ᐃᑲᔪᓕᕐᒥᙵ 
ᕿᓯᒃ ᓂᕕᙵᕐᓗᒍ. 
ᖃᐅᓯᐅᓂᖓᓂᒃ 
ᓴᓗᐊᖅᓯᓂᐊᕐᖓᑦ.

ᐅᖁᒪᐃᑦᑐᐊᓗᒃ!

ᐱᔭᕇᖅᑲᑦ, ᑭᓛᓪᓛᒋᐊᖃᓚᖓᔭᕗᒃ 
ᓯᓈᒍᑦ. ᓄᕕᐅᖅᑲᐃᕕᒋᓂᐊᕋᑦᑎᒍᒃ 
ᐃᓐᓂᓕᕈᑦᑎᒍᒃ ᐃᓐᓂᕐᕕᖕᒧᑦ.

  ᕿᓯᓕᕆᔫᒃ

ᐃᓚᐃᔾᔭᒃᑯᒃ ᐃᓕᓴᐱᒃᑯᒃ ᓄᑦᑎᓚᐅᖅᑑᒃ ᒥᑦᓯᒪᑕᓕᖕᒧᑦ 
ᐊᒥᓲᙱᑦᑐᑦ ᑕᖅᑮᑦ ᓯᕗᓂᑦᑎᒍᑦ. ᐃᓕᑉᐸᓪᓕᐊᔫᒃ 
ᐃᓚᖏᑕ ᐱᐅᓯᖏᓐᓂᒃ.

ᐊᓈᓇᑦᓯᐊᒃ, ᓱᕕᑦ?

ᑲᒻᒥᐊᒃᑲ ᓄᑖᒃ 
ᐱᔭᕇᓯᔮᒃᑲᒃ 
ᐊᒃᑲᓐᓄᑦ ᒪᑯᓯᒧᑦ.

ᑕᖃᐹ! ᐊᑦᓱᐊᓗᒃ 
ᐱᔭᕆᐊᑐᔪᖅ!

ᕿᓚᒥᐅᓂᖅᓴᐅᕋᑖᖅᑐᖅ 
ᐃᑲᔪᖅᑎᒌᕋᑖᕋᑦᑕ! ᕿᓯᒃ 
ᐅᐊᓴᓚᖓᓯᔭᕗᑦ ᓂᒡᓕᓇᖅᑐᒥ 
ᐃᕐᕈᖅᑐᐃᔪᖅᓯᐅᑎᓕᖕᒥ. 
ᐃᒥᕐᒥ ᑭᓂᑦᓯᐊᕆᓯᑦᑕᖅᑲᕗᑦ 
ᐸᓂᖅᓯᐊᕆᓕᕐᒥᓗᒍ 
ᓂᕕᖓᑎᓪᓗᒍ.

ᓯᐊᕈᒃᑲᓐᓂᕈᕐᖓᑦ ᐅᓪᓗᒃᑯᑦ...

ᐃᒪᐅᓂᖓ ᑯᑐᕇᒐᓚᒻᒪᑦ, 
ᓴᓕᒍᕐᓂᐊᓕᖅᑕᕗᒃ ᓴᓕᒎᒻᒧᑦ. 
ᑖᑦᓱᒧᖓ ᐊᑑᑎᓕᒃ ᓴᓇᓯᒪᔪᖅ.

ᐅᖅᓱᓕᒫᖕᒐᓂᒃ 
ᕿᓯᐅᑉ ᐲᖅᓯᓚᖕᒐᕙ?

ᐄ.

ᐃᓚᐃᔾᔭ 
ᐃᓕᓴᐱᓗ
ᐃᓚᐃᔾᔭ 
ᐃᓕᓴᐱᓗ

ᐃᓕᖅᑯᓯᖅᐳᑦ

ᐄ. ᑐᑭᓲᕗᑦ ᕿᓯᒃ 
ᕿᑐᓕᖁᓪᓗᒍ. ᓲᕐᓗ 
ᒧᒥᕐᓗᒍᑦ.

ᐊᓱᐊᐱᒃ!

ᐱᔭᕇᕈᑦᑕ, ᐅᐊᓴᒃᑲᓐᓂᓲᕗᑦ 
ᐅᐊᓴᐅᑎᓕᖕᒧᑦ, 
ᐸᓂᖅᓯᖅᑎᒃᑲᓐᓂᑦᑕᖅᑲᕗᑦ.

ᐋᕼᐊᓘᓇ. ᒫᓐᓇ 
ᐱᒋᐊᑦᓴᐅᑎᒋᒍᒪᕕᑏᒃ?

ᐄ!ᐄ!

88 

ᐅᓪᓗᐃᑦ ᐊᒥᓱᑦ ᐊᓂᒍᖅᑎᓪᓗᒋᑦ....
ᖃᓄᐃᖅᑲᐅᕙ 
ᐃᓕᓐᓂᐊᕐᕕᖕᒥ?

ᖁᕕᐊᓇᓗᐊᖅᑲᐅᔪᖅ! 
ᐃᓄᒃᑎᑑᖅᑎᑦᓯᔨᒐ 
ᐅᓂᒃᑲᐅᑎᖅᑲᐅᔭᕋ 
ᐃᑲᔪᖃᑦᑕᕋᒃᑭᑦ 
ᕿᓯᓕᕆᑎᓪᓗᑎᑦ.

ᑐᑭᓚᖓᕙᕘᑦ 
ᕿᓯᒃ ᐅᓪᓗᒥ?

ᐅᓐᓄᕈᒻᒥᑕᕇᕋᒥᒃ....

ᐊᒡᒐᑦᑎᓐᓄᑦ 
ᕿᑐᓕᓴᖔᓕᕐᒥᔭᕗᑦ ᕿᓯᒃ.

ᐊᑖᑕᒪ ᖁᓕᑦᑕᐅᔭᖕᒐᑎᑐᑦ 
ᐃᑉᐱᓇᖅᑐᖅ.

ᓇᑦᓯᖕᒥᒃ ᖁᓕᑦᑕᐅᔭᓕᐅᓛᖅᐲᑦ?

ᒪᕐᕉᓐᓂᒃ ᕿᓰᖕᓂᒃ 
ᖁᓕᑦᑕᐅᔭᓕᐅᓛᖅᑐᖕᒐ, 
ᐃᓕᓰᓐᓄᒃ!

ᐅᐊᐃᒃ!

ᐃᑲᔪᕈᓐᓇᖅᑭᓅᒃ?

ᐅᑭᐅᖅᑕᒫᑦ ᐊᕐᕕᐊᓂ, ᑭᒃᑯᓕᒫᑦ 
ᒧᒥᕐᓂᑭᓴᐅᑎᕙᒃᑐᑦ. ᑕᒪᓐᓇ 
ᐱᒋᐊᖅᑎᑕᐅᓚᐅᖅᓯᒪᔪᖅ 

2010-ᖑᑎᓪᓗᒍ. ᐃᖅᑲᐅᒪᔾᔪᑕᐅᕙᒃᑐᖅ 
ᓄᓇᓕᖕᒥᐅᓄᑦ ᐃᒻᒥᓃᖅᓯᒪᔪᓂᒃ ᐊᒻᒪᓗ 
ᐃᓅᓯᕐᒥᒃ ᖁᕕᐊᓲᑎᖃᖅᖢᑎᒃ ᓯᕗᓂᒃᓴᒧᓪᓗ 
ᓂᕆᐅᖕᓂᖃᑦᑎᐊᕋᓱᐊᖅᖢᑎᒃ.

ᓯᓚ ᐊᔭᒍᑕᖅ ᒪᒃᑯᒃᑐᓂᒃ ᐊᕐᕕᐊᕐᒥᐅᓂᒃ 
ᐱᓕᕆᐊᒃᓴᖃᖅᑎᑦᑎᕙᒃᑐᖅ. 
ᐱᓇᓱᐊᕈᓯᕐᒥ ᐊᑕᐅᓯᐊᖅᖢᑎᒃ 
ᒪᕐᕈᐃᖅᖢᑎᒡᓘᓐᓃᑦ ᒪᒃᑯᒃᑐᓂᒃ 
ᒧᒥᖅᑎᑦᑎᕙᒃᑐᑦ ᐅᓐᓄᒃᑯᑦ. ᐊᕐᕌᒍᑕᒫᕐᓗ 
ᒧᒥᕐᓂᑭᓴᐅᑎᑎᑦᑎᕙᒃᖢᑎᒃ.

“ᒧᒥᓕᕌᖓᒪᑦ ᖁᕕᐊᓱᒃᐸᒃᑐᖓ,” 
ᐅᖃᖅᑐᖅ ᐲᑕ ᐊᓕᖅᑎᓗᒃ 
ᐊᕐᕕᐊᕐᒥᐅᑕᖅ. “ᓲᕐᓗ ᐃᓱᒪᒐ ᐃᓄᖕᓂᒃ 
ᐃᒡᓚᖅᑎᑦᑎᔪᒪᓪᓗᓂ.”

ᒧᒥᕐᓂᒃᑯᑦ ᐃᒃᐱᒋᔭᕐᓂᒃ 
ᓴᖅᑭᑦᑎᔪᓐᓇᖅᑐᑎᑦ. 
ᐱᖃᓐᓇᕆᔭᖅᑖᕈᓐᓇᖅᖢᑎᑦ 
ᐱᖃᓐᓇᕆᔭᑎᓪᓘᓐᓃᑦ 
ᖃᓂᒋᓕᒃᑲᓐᓂᕐᓗᒋᑦ. ᒧᒥᕐᓂᖅ 
“ᐊᖅᑯᑎᒋᕙᕋ ᐃᒃᐱᒋᔭᓐᓄᑦ,” 
ᐅᖃᖅᐳᖅ ᐋᓐᑎ ᐃᕙᓗᐊᕐᔪᒃ, ᓯᓚ 
ᒧᒥᕐᓂᑭᓴᐅᑎᔪᓄᑦ ᐱᖃᑕᐅᕙᒃᑐᖅ. 
“ᒧᒥᓕᕌᖓᒪ, ᐊᓯᓐᓂᒃ ᐃᓄᖕᓂᒃ 
ᐃᓱᒪᕙᒃᑐᖓ.”

ᐊᒥᓱᑦ ᒧᒥᖅᑏᑦ ᐊᔪᕈᓐᓃᖅᓴᖅᐸᒃᑐᑦ 
ᐅᓪᓗᒐᓴᖕᓄᑦ ᐱᓇᓱᐊᕈᓯᒐᓴᖕᓄᓪᓘᓐᓃᑦ. 
ᐊᖏᕐᕋᒥᖕᓂ, ᐱᙳᐊᕐᕕᖕᒥ, 
ᐃᓕᓐᓂᐊᕐᕕᖕᒥᓘᓐᓃᑦ 
ᐊᔪᕈᓐᓃᖅᓴᖅᐸᒃᖢᑎᒃ. ᒧᒥᖅᑎᑦ 
ᒧᒥᕈᑎᒋᓂᐊᖅᑕᒥᖕᓂᒃ ᑐᓴᕐᓈᖏᓐᓇᖅᐸᒃᑐᑦ 
ᐊᒻᒪᓗ ᖃᓄᐃᓕᐅᖅᐸᓪᓕᐊᓂᐊᖅᑕᒥᖕᓂᒃ 
ᐋᖅᑭᒃᓱᐃᓪᓗᑎᒃ. ᐊᒥᓱᑦ ᒧᒥᖅᐸᒃᑐᑦ 
ᐃᙱᖅᑕᐅᔪᓄᑦ ᓲᕐᓗ ᕆᐊᓇ ᐊᒻᒪᓗ ᔭᔅᑎᓐ 
ᐲᐳ. ᑐᓴᕐᓂᕆᔭᐅᓛᖅ ᔨᔨ, ᐃᑕᓕᒥᐅᑕᒃᓴᔭᖅ 
ᓂᓪᓕᐊᑎᑦᑎᕙᒃᑐᖅ ᕿᓚᐅᔾᔭᖅᐸᓚᑦᑎᔪᓂᒃ.

ᐱᒋᐊᓕᓵᖅᑎᓪᓗᒋᑦ ᐊᐅᓚᑦᑎᔪᑦ 
ᓂᐸᐃᓚᐅᑲᖁᔨᕙᒃᑐᑦ ᐃᖅᑲᐅᒪᔭᐅᖁᓪᓗᒋᑦ 
ᐊᕐᕕᐊᓂ ᐃᒻᒥᓃᖅᓯᒪᔪᑦ. 
ᒧᒥᕐᓂᑭᓴᐅᑎᑎᓪᓗᒋᑦ ᐃᓄᐃᑦ 
ᐅᖃᓪᓚᒃᐸᒃᑐᑦ ᖃᓄᖅ ᐃᒻᒥᓃᕐᓂᕐᒧᑦ 
ᐊᒃᑐᖅᑕᐅᓯᒪᖕᒪᖔᑕ. ᐊᒥᓱᑦ ᐊᕐᕕᐊᕐᒥᐅᑦ 
ᐃᓚᐃᖅᓯᒪᖕᒪᑕ ᐃᒻᒥᓃᖅᑐᕕᓂᕐᓄᑦ.

“ᓂᙵᐅᒪᓕᕌᖓᒪ ᓄᒫᓱᓕᕌᖓᒪᓘᓐᓃᑦ…
ᒧᒥᑐᐃᓐᓇᖅᐸᒃᑐᖓ,” ᐅᖃᖅᐳᖅ ᒥᐊᓕᐋᓐ 
ᐃᓱᒪᑕᕐᔪᐊᖅ, ᓵᓚᒃᓴᓚᐅᖅᑐᖅ 2017-ᒥ 
ᒧᒥᕐᓂᑭᓴᐅᑎᓪᓗᑎᒃ ᓵᓚᒃᓴᖃᑎᖃᖅᖢᓂ 
ᓄᑲᕐᒥᓂᒃ ᓘᓯᓕᓐᒥᒃ.

ᓄᓇᓕᖕᒥᐅᑦ ᑲᑎᑦᑕᕌᖓᑕ 
ᒧᒥᕐᓂᑭᓴᐅᑎᔪᓄᑦ ᓇᓗᓇᙱᑦᑎᐊᖅᑐᖅ: 
ᓂᕆᐅᖕᓂᖃᕈᓐᓇᖅᑐᒍᑦ 
ᐃᑲᔪᖅᑕᐅᔪᓐᓇᖅᖢᑕᓗ. 

ᐃᓱᒪᖃᑦᑕᕈᕕᑦ ᖃᐅᔨᒪᔭᖃᕈᕕᓪᓘᓐᓃᑦ 
ᐃᒻᒥᓃᕈᒪᔪᒥᒃ, ᐃᑲᔪᖅᑕᐅᒡᕕᖃᖅᐳᖅ. 
ᐅᑯᓄᖓ ᐅᖄᓚᔪᓐᓇᖅᑐᑎᑦ:

OO ᑲᒪᑦᓯᐊᖅᑐᑦ 
(ᐃᓄᒃᑎᑐᑦ 
ᐅᖃᓪᓚᒍᓐᓇᖅᑐᖃᖅᖢᓂ)  
1-800-265-3333

OO Youthspace.ca  
ᖃᕋᓴᐅᔭᒃᑯᑦ ᐅᖃᓪᓚᒡᕕᒋᔪᓐᓇᖅᑕᑦ 
ᑎᑎᕋᕐᕕᒋᓗᒍᓘᓐᓃᑦ   
778-783-0177 

OO ᐊᒃᓱᕈᖅᑐᓄᑦ ᐃᑲᔪᕐᕕᒃ 
ᑲᓇᑕᒥ  
ᖃᕋᓴᐅᔭᒃᑯᑦ ᐅᖃᓪᓚᒡᕕᒋᔪᓐᓇᖅᑕᑦ 
ᑎᑎᕋᕐᕕᒋᓗᒍᓘᓐᓃᑦ  
1-833-456-4566

OO ᐊᓪᓚᐃᑦ ᐃᓄᐃᓪᓗ 
ᖃᓄᐃᙱᑦᑎᐊᕋᓱᐊᕐᓂᕐᒧᑦ 
ᐃᑲᔪᖅᑕᐅᒡᕕᒃ 
1-855-242-3310

OO ᓄᑕᖅᑲᓄᑦ ᐅᖄᓚᒡᕕᒃ 
1-800-668-6868

ᒧᒥᕐᓂᖅ ᐃᑲᔫᑎᖃᕈᓐᓇᖅᑐᖅ ᐃᓱᒪᒧᑦ ᑎᒥᒧᓪᓗ. ᒧᒥᕐᓂᖅ 
ᐃᖃᐃᓕᓴᕈᑕᐅᕗᖅ. ᐆᒻᒪᑎᑉ ᑎᒡᓕᕐᓂᖓ ᓱᒃᑲᓂᖅᓴᐅᓕᖅᖢᓂ ᓄᑭᓂᒡᓗ 
ᐊᑐᖅᖢᓂ. ᖁᕕᐊᓇᖅᑐᓂᒃ ᐃᖃᐃᓕᓴᖅᐸᒃᑯᕕᑦ ᓲᕐᓗ ᒧᒥᕐᓂᒃᑯᑦ, ᖃᕋᓴᑦ 
ᐊᓂᐊᑎᑦᑎᔪᓐᓇᖅᑐᖅ ᖁᕕᐊᓱᒍᑎᒋᓕᕐᓂᐊᖅᑕᕐᓂᒃ. 

			   ᑎᑎᕋᖅᑐᖅ ᓚᕆᓴ ᒪᒃᑖᓄᑦ

26 27  



ᑐᓴᕋᕐᓈᕈᒃ 

ᓂᔾᔮᑎᑦᓯᔨ  
ᔨᔨ
ᑎᑎᕋᖅᑐᖅ ᓚᕆᓴ ᒪᒡᑖᓄᑦ

ᐊ ᕐᕕᐊᒥᐅᑦ ᖁᕕᐊᒋᔭᓖᑦ 
ᐃᙱᖅᑐᓂᒃ! ᑭᓯᐊᓂᓕ 
ᖃᐅᔨᒪᔭᐅᓛᖅ ᐃᙱᐅᓯᓕᐅᖅᑎ 

ᐅᕕᒃᑲᕐᓄᑦ ᐊᕐᕕᐊᒥᐅᑕᐅᙱᑦᑐᖅ ᓄᓇᕘᒥ. 
ᑖᓐᓇ ᐊᖑᑦ ᐊᓪᓛᑦ ᑲᓇᑕᒥᐅᖑᙱᑦᑐᖅ! 
ᐊᑎᖓ ᓂᔾᔮᑎᑦᓯᔨ ᔨᔨ ᐃᑕᓕᒥᐅᖅ, ᑕᕆᐅᑉ 
ᐊᑭᐊᓂ.

ᓂᔾᔮᑎᑦᓯᔨ ᔨᔨᐅᑉ ᐊᑎᓪᓚᕆᖓ 
ᓗᐃᔾᔨᓄ ᓴᓚᔅᑎᓄ ᑎ’ᐊᒐᔅᑎᓄ. 
ᓂᔾᔮᑎᑦᓯᔨ ᖃᐅᔨᒪᔭᐅᓪᓚᕆᒃᑐᖅ 
ᐱᙳᐊᖅᑎᖃᑦᑕᖅᑕᖏᑦ ᐃᙱᐅᓰᑦ 
ᑕᕆᐅᑉ ᐊᑭᐊᓂ. ᐃᓅᓂᑯ ᑐᕆᓐ ᐃᑕᓕᒥ. 
ᑖᕙᓂ ᐃᑕᓕᒥ, ᐃᒡᓗᕋᓴᐃᑦ ᓴᓇᒪᔪᑦ 
ᐅᔭᕋᕐᓂᒃ. ᓂᔾᔮᑎᑦᓯᔨ ᔨᔨ ᐃᒡᓗᓕᐅᖅᑐᓂ 
ᐃᖅᑲᓇᐃᔭᖃᑦᑕᖅᓯᒪᔫᒐᓗᐊᖅ, ᐃᑲᔪᖅᓱᓂ 
ᐅᔭᕋᕐᓂᒃ ᓴᓇᙳᐊᖅᑐᓂᒃ ᐃᒡᓗᓕᐊᑦᓴᕐᓂᒃ.

ᖁᕕᐊᒋᔭᖃᓚᐅᕐᒥᔪᖅ ᐃᙱᖅᑐᓂᒃ, 
ᐅᐸᖃᑦᑕᓯᓚᐅᖅᑐᖅ ᐃᒥᕋᓚᕝᕕᖕᓄᑦ 
ᐃᙱᕐᕕᐅᕙᑦᑐᓄᑦ ᐅᓐᓄᒃᑯᑦ. ᐱᒋᐊᙵᓕᕋᒥ, 
ᐸᕐᓇᑉᐸᓚᐅᖅᑐᖅ ᓇᓕᖏᓐᓂᒃ ᐊᓯᒥ 
ᐃᙱᒐᖏᓐᓂᒃ ᑐᓴᖅᓴᐅᑎᑦᓯᓛᕐᒪᖔᕐᒥ. 
ᐊᑯᓂᐅᙱᑦᑐᖅ ᑲᑎᖅᓱᐃᓯᓚᐅᖅᑐᖅ 
ᓇᖕᒥᓂᖅ ᐃᙱᐅᓯᕐᒥᓂᒃ. 

ᓱᓇᐅᖕᒪᑦ 
“ᑲᑎᖅᓱᐃᓂᖅ?”
ᓂᔾᔭᐅᓯᔭᖅᑏᑦ 
ᓂᐱᓕᐅᕋᒥᒃ ᐃᙱᒐᕐᒥᒃ, 
ᐃᙱᑐᐃᓐᓇᓲᖑᙱᑦᑐᑦ 
ᓲᕐᓗ ᑕᑯᕋᓐᓈᖅᑕᐅᕕᖕᒥᑎᑐᑦ. 
ᐃᒪᐃᑉᐳᕐᓕ, ᐊᑐᓂ ᓂᔾᔭᐅᓯᔭᕈᑏᑦ 
ᓂᐱᓕᐅᖅᑕᐅᓲᑦ ᐃᒻᒥᒃᑯᑦ. 
ᓂᐱᓕᐅᖅᑕᐅᓂᖓ ᓂᔾᔭᐅᓯᔭᕈᑎᐅᑉ 
ᑕᐃᔭᐅᓲᖅ “ᓂᐱ.”

ᑲᑎᖅᓱᐃᓂᖅ ᑐᑭᖃᖅᑐᖅ ᐃᒫᒃ, 
ᑖᒃᑯᓂᖓ ᓂᐱᓂᒃ ᑲᑎᖅᓱᕐᓗᒋᑦ. 
ᓂᔾᔮᑎᑦᓯᔨ ᓲᕐᓗ ᔨᔨᑎᑐᑦ ᓂᐱᓂᒃ 
ᐃᙱᒐᕐᓂᒃ ᐱᓗᓂ ᐊᑐᕋᔭᖅᑐᖅ 
ᑖᒃᑯᓂᖓ ᓴᓇᓗᓂ ᓄᑖᕐᒥᒃ 
ᐃᙱᒐᕐᒥᒃ.

ᐊᒥᓱᕈᖅᐸᓪᓕᐊᑐᐃᓐᓇᖅᑐᑦ ᐃᓄᐃᑦ 
ᑐᓴᕋᓐᓈᓲᑦ ᐃᙱᒐᖏᓐᓂᒃ, ᑖᒃᑯᐊᓗ 
ᑐᓴᕐᓂᕆᔭᐅᓕᖅᓱᑎᒃ ᑲᑎᖅᓱᖅᓯᒪᔭᖏᑦ. 
ᓂᔾᔮᑎᑦᓯᔨ ᔨᔨ ᓴᓇᓯᒪᓕᖅᑐᖅ ᓯᑕᒪᓂᒃ 
ᓇᖕᒥᓂᖅ ᓂᔾᔭᐅᑎᓂᒃ, ᐊᒥᓱᓂᓪᓗ 
ᐃᙱᒐᕐᓂᒃ ᐊᓯᒥᓐᓄᑦ ᓂᔾᔭᐅᓯᔭᖅᑎᓄᑦ. 
ᐱᓕᕆᖃᑎᖃᓲᖅ ᓂᔾᔭᐅᓯᔭᖅᑎᓂᒃ 
ᓂᐱᓕᐅᕆᑦᓱᑎᒃ ᑲᑎᖅᓱᐃᓪᓗᑎᓪᓗ 
ᐃᙱᒐᕐᓂᒃ.

ᐃᓄᐃᑦ ᑐᓴᕐᓂᕈᓱᑦᑐᑦ 
ᐱᕐᕙᓪᓛᑲᓪᓚᑦᑖᕙᓗᓐᓂᖏᓐᓂᒃ ᓂᔾᔮᑎᑦᓯᔨ 
ᔨᔨᑉ ᐃᙱᒐᖏᓐᓂᒃ. ᓂᔾᔮᑎᑦᓯᔨ ᔨᔨ 
ᖃᐅᔨᒪᔭᑑᙱᑦᑐᖅ ᑕᕆᐅᑉ ᐊᑭᐊᓂ. 
ᖃᐅᔨᒪᔭᐅᓂᖅᐹᖅ ᓂᔾᔮᑎᑦᓯᔨ ᐊᕐᕕᐊᓂ! 
ᐊᕐᕕᐊᒥᐅᕋᓴᐃᑦ ᑐᓴᕐᓂᕈᓱᑉᐳᑦ 
ᐃᙱᐅᓯᖏᓐᓂᒃ ᖃᑎᑐᔪᕐᕙᓗᓐᓂᐊᓗᖕᒋᓄᑦ.

ᑕᒪᒃᑯᐊ ᑲᑉᐳᔭᖅᑐᓅᖓᔪᑦ 
ᐱᕐᕙᓪᓛᑲᓪᓚᓐᓂᖏᑦ ᐊᔾᔨᖃᑲᓴᒻᒪᑕ 
ᓂᐱᖏᑦ ᕿᓚᐅᔾᔭᖅᑐᑎᑐᑦ. 
ᑐᓵᒐᔪᒐᔭᖅᑕᐃᑦ ᑕᒪᓐᓇ ᐱᙳᐊᕐᕕᖕᒥ 
ᒧᒥᖅᑎᓪᓗᒋᑦ ᐅᕕᒃᑲᐃᑦ ᐅᕝᕙᓘᓐᓃᑦ 
ᒧᒥᕐᓂᑭᓴᐅᑎᑎᓪᓗᒋᑦ. ᐃᓚᒋᔭᐅᔪᑦ 
ᓯᓚ ᐊᔭᒍᑕᖅ ᒧᒥᕐᓂᑭᓴᐅᑎᑎᓪᓗᒋᑦ 
ᐱᖃᓯᐅᔾᔨᒐᔪᖕᒪᑕ ᕿᓚᐅᔾᔭᖅᑐᑦ 
ᐊᐅᓚᒍᓯᖏᓐᓂᒃ, ᒫᓐᓇᕐᓂᓴᖅᑐᑦ 
ᐊᐅᓚᑐᐃᓐᓇᖅᑐᑦ ᐃᓕᑉᐸᑦᑕᕐᒥᓐᓂᒃ 
ᐃᙱᙳᐊᖅᑐᓂ ᑕᕐᕆᔭᐅᑎᓂ. 

ᓂᔾᔮᑎᑦᓯᔨ ᔨᔨ 
ᐊᕐᕕᐊᓅᓚᐅᖅᓯᒪᙱᒃᑲᓗᐊᕐᖓᑦ, 
ᐃᓄᖏᑦ ᖃᐅᔨᓚᐅᖅᑐᑦ ᐃᙱᖅᑕᖏᓐᓂᒃ 
ᒪᑯᑎᒎᓇ ᖃᕆᓴᐅᑎᒃᑯᑦ ᕖᔅᐳᒃ ᐊᒻᒪᓗ 
ᑕᕐᕆᔭᐅᑎᒃᑯ ᔫᑑᑉ. ᐃᑭᐊᖅᑭᕕᒃᑯᑎᒍᑦ, 
ᐅᕕᒃᑲᕐᓄᑦ ᐱᔭᕆᐊᑭᑉᐳᖅ ᓄᓇᓕᖕᓂ 
ᓲᕐᓗ ᐊᕐᕕᐊᓂ ᓂᔾᔭᐅᓯᔭᕐᓂᕐᒥᒃ ᖃᐅᔨᓗᓂ 
ᐊᓯᒥᓐᓃᙶᖅᑐᓂᒃ. ᓂᔾᔭᐅᓯᔭᕐᓂᖅ 
ᐃᓄᖕᓂᒃ ᐃᑲᔪᕈᓐᓇᖅᑐᖅ ᑲᓱᖅᑎᑦᓯᓗᓂ 
ᓄᓇᕐᔪᐊᕐᒥᐅᓄᑦ ᓇᒥᑐᐃᓐᓇᑦᓯᐊᖅ. 

ᓯᐅᕆᓕᖖᒍᔪᖕᒐ, 
ᒫᓂᑑᕙᒥᐅᑕᐅᔪᖕᒐ. 

18-ᓂᒃ ᑕᖅᑭᓕᖕᒥᒃ ᓄᑕᕋᖃᖅᑐᖕᒐ ᐊᑎᓕᒃ ᑏᔾᔭᐃ. ᓇᔾᔨᔪᖕᒐ 
ᖃᐅᔨᒐᒪ 2015-ᖕᒍᑎᓪᓗᒍ, ᐃᓱᒪᓚᐅᖅᓯᒪᔪᖕᒐ ᓯᒡᒐᓕᐊᒧᑦ 

ᓄᖅᑲᕆᐊᖕᒐ. 

ᐊᓈᓇᒐ ᐅᕙᓐᓂ ᓇᔾᔨᑎᓪᓗᒍ ᓯᒡᒐᓕᐊᖅᑐᖃᑦᑕᔪᒻᒪᑦ 
ᐃᓅᓯᒪᓕᖅᑎᓪᓗᖕᒐᓗ, ᐱᕈᖅᐸᓪᓕᐊᓪᓗᖕᒐ ᖃᓂᒪᒐᔪᓚᐅᖅᓯᒪᔪᖕᒐ 
ᐋᓐᓂᐊᕕᓕᐊᒐᔪᒃᑐᖕᒐᓗ.

ᓄᑕᕋᖅᑖᕋ ᐊᑐᖅᓯᒪᔭᓐᓂ ᐊᑐᖁᖕᒋᓐᓇᒃᑯ ᓄᑕᕋᐅᑎᓪᓗᖕᒐ. 
ᓂᕆᐅᓐᓂᖃᖅᐳᖕᒐ ᐊᓈᓇᐅᔪᑦ ᓄᖅᑲᖁᓪᓗᒋᑦ ᓯᒡᒐᓕᐊᒧᑦ 
ᓇᔾᔨᓕᖅᐸᑕ, ᓲᖃᐃᒻᒪᑦ ᓄᑕᕋᐃᑦ ᑎᒥᑦᑎᐊᕆᓪᓗᑎᒃ 
ᐃᓅᔭᕆᐊᖃᕐᒪᑕ. 

ᓯᒡᒐᓕᐊᒧᑦ ᓄᖅᑲᕐᓂᖅ ᐱᐅᓛᖕᒍᕗᖅ 
ᓇᔾᔨᔪᒧᑦ, ᐃᓚᖕᒋᓐᓄᑦ ᐱᖃᑎᖕᒋᓐᓄᓪᓗ. 
ᐊᒥᓲᕗᑦ ᓄᖅᑲᕈᑎᒋᔪᓐᓇᖅᑕᑎᑦ. 
ᓲᕐᓗ ᑕᕝᕚᑲᒦᑦᑐᒥᑦ ᐅᐃᕆᓐᓇᖅᑐᓄᑦ 
ᐃᓇᖕᒌᔾᔪᑏᑦ ᐃᑲᔪᕈᑏᑦ (NRT) ᓲᕐᓗ 
ᓂᐱᑎᒐᑦ, ᑕᒧᐊᔭᒐᑦ, ᓂᐅᖅᑕᒐᑦ, ᐊᒻᒪᓗ 
ᐅᖁᒻᒥᐊᒐᑦ, ᐊᑐᐃᓐᓇᐅᔪᑦ ᐊᑭᖃᕐᓇᑎᑦ 
ᐋᓐᓂᐊᕕᒻᒥ. ᑕᕝᕚᑲᒦᑦᑐᓂᒃ 
ᐅᐃᕆᓐᓇᖅᑐᓂᒃ ᐊᑦᑕᕐᓇᖕᒋᓐᓂᖅᓴᐃᑦ 
ᓄᑕᕋᕐᓄᑦ ᓯᒡᒐᓕᐊᖅᑐᖃᑦᑕᖅᑐᒥᒃ.

ᓄᖅᑲᕋᓱᒃᑯᕕᑦ, ᓇᔾᔨᒍᕕᑦ 
ᓇᔾᔨᖕᒋᒃᑲᓗᐊᕈᕕᑦ, ᑕᓪᓕᒪᐅᖕᒋᑦᑐᓂᒃ 
ᐅᓪᓗᕐᒧᑦ ᓯᒡᒐᓕᐊᖅᑐᖃᑦᑕᕈᕕᑦ 
ᐱᒋᐊᕈᑎᑦᑎᐊᕙᐅᕗᖅ. 
ᑎᒥᑦᑎᐊᕆᓐᓇᕐᓂᖅᐹᖕᒍᕗᖅ ᓄᑕᕋᕐᒧᑦ 
ᓇᔾᔨᔪᒧᓪᓗ ᓯᒡᒐᓕᐊᒧᑦ ᓄᖃᖅᐸᑕ. 

ᖃᐅᔨᒋᐊᒃᑲᓐᓂᕈᒪᒍᕕᑦ ᓄᖅᑲᕋᓱᓐᓂᕐᒥᑦ: 

●● ᑕᑯᒋᐊᕈᓐᓇᖅᑕᐃᑦ 
www.nuquits.gov.nu.ca/iu 

●● ᐅᖄᓚᓗᑎᓪᓘᓐᓃᑦ 1-866-368-7848 
●● ᖃᐅᔨᒋᐊᕐᓗᒍ ᑕᕝᕚᑲ ᐃᓂᖃᖕᒋᒻᒪ 
ᐅᕙᓂ Facebook-ᑯᑦ

ᐅᖃᐅᔾᔨᒋᐊᕐᕕᒃ

ᓯᒡᒐᓕᐊᒧᑦ ᓄᖅᑲᓪᓗᐊᖅᐳᖕᒐ 
ᓇᔾᔨᒍᒪ? 

ᐊᐱᖅᑯᑎ

ᑭᐅᔾᔪᑎᖕᒐ

ᑐᓴᐅᒪᒐᒪ ᓯᒡᒐᓕᐊᖅᑐᖅᐸᓪᓗᓂ 
ᓇᔾᔨᓗᓂ ᐱᐅᖕᒋᑦᑐᐊᓗᒃ. 
ᓯᒡᒐᓕᐊᖅᑐᖅᐸᓪᓗᓂ ᓇᔾᔨᓗᓂ 
ᓱᔪᓐᓇᕐᒪ ᓇᔾᔨᐊᕐᓄᑦ? 

ᓯᒡᒐᓕᐊᖅᑐᖅᐸᓪᓗᓂ ᓇᔾᔨᓗᓂ 
ᖃᓄᐃᓕᔪᓐᓇᕐᒪᑦ ᓇᔾᔨᔪᖅ ᐊᒻᒪᓗ 
ᓇᔾᔨᐊᖕᒍᔪᖅ, ᐃᓅᓚᐅᖅᑎᓐᓇᒍ 
ᐃᓅᓯᒪᓕᖅᑎᓪᓗᒍᓗ ᓄᑕᖅᑲ.
ᐊᑲᐅᖖᒋᓕᐅᕈᑎᖃᖅᑎᑦᑎᓂᖅᓴᐅᓂᐊᖅᐳᖅ 
ᓇᔾᔨᐊᖕᒍᔪᒧᑦ, ᓲᕐᓗ ᒥᑭᓗᐊᕐᓗᓂ ᐃᓅᑉᐸ, 
ᐅᕿᓗᐊᕐᓗᓂ, ᐅᕝᕙᓘᓐᓃᑦ ᐊᓯᖕᒋᓐᓂᒃ 
ᑎᒥᒧᑦ ᐊᑲᐅᖖᒋᓕᐅᕈᑎᖃᕐᓗᓂ ᐊᓈᓇᐅᔪᖅ 
ᓄᑕᕋᖅᑖᖕᒐᓘᓐᓃᑦ. 

ᓯᒡᒐᓕᐊᑦ ᐃᓚᐅᕈᑎᖃᐅᖅᐳᑦ 
ᑐᖁᓐᓇᖅᑐᓂᒃ 
ᐋᓐᓂᐊᑖᕈᑕᐅᔪᓐᓇᖅᑐᓂᓪᓗ. ᐊᓈᓇᐅᔪᖅ 
ᓯᒡᒐᓕᐊᖅᑐᖅᑎᓪᓗᒍ ᓇᔾᔨᑎᓪᓗᒍ, ᑖᒃᑯᐊ 
ᑐᖁᓐᓇᖅᑐᑦ ᐊᐅᖕᒐᓅᖅᐸᑦᑐᑦ. ᐊᓈᓇᐅᔫᑉ 
ᐊᐅᖕᒐᒍᑦ ᓄᑕᕋᖅ ᐊᓂᖅᑎᕆᕙᒻᒪᑦ 
ᓂᕆᕙᑦᑐᓂᓗ. ᑐᑭᖃᖅᐳᖅ ᐊᓈᓇᐅᔪᖅ 
ᓯᒡᒐᓕᐊᖅᑐᕌᖕᒐ ᓄᑕᕋᒃᓴᖕᒐ ᐱᖃᑦᑕᕐᒥᔪᖅ. 

ᓯᒡᒐᓕᐊᖅᑐᖅᑎᐅᓇᓂ ᓂᐅᖅᑕᕐᓂᖅ 
ᓯᒡᒐᓕᐊ ᐳᔪᖕᒐᓂ ᐊᑦᑐᐃᔪᓐᓇᕆᕗᖅ 
ᓄᑕᕋᕐᓂᒃ. ᖃᓂᒋᔭᐃᑦ ᓯᒡᒐᓕᐊᖅᑐᖅᑑᑉ 
ᓂᐅᕈᕕᐅᒃ. ᐱᒻᒪᕆᐅᕗᖅ 
ᓯᒡᒐᓕᐊᖅᑐᖃᑦᑕᖁᔨᖕᒋᓪᓗᑎᑦ 
ᐊᖕᒋᕐᕋᕐᓂᒃ ᓇᔾᔨᑎᓪᓗᑎ, ᐱᓗᐊᖅᑐᒥᒃ 
ᓄᖅᑲᕋᓱᑦᑎᓪᓗᑎᑦ. 

ᐊᓈᓇᐅᔪᖅ ᓄᑕᕋᖕᒐᓂᒃ ᐊᒫᖅᐸᑦ, 
ᐃᖅᑲᐅᒪᔭᕆᐊᓕᒃ ᓯᒡᒐᓕᐊᖅᑐᖖᒋᒋᐊᒃᓴᖅ 
ᐅᕝᕙᓘᓐᓃᑦ ᖃᓂᒋᔭᖃᖕᒋᓪᓗᓂ 
ᓯᒡᒐᓕᐊᖅᑐᖅᑐᒥᒃ. ᓲᖃᐃᒻᒪᑦ ᓂᐅᕈᓐᓇᕐᒪᑦ 
ᐳᔪᕐᒥᒃ ᐊᒪᐅᑎᒨᑐᐊᖅᐸᑦ.

ᑎᑎᕋᖅᑐᖅ ᓯᐅᕆᓕᓐ ᓯᐅᐄ

ᐅᕙᒍᑦ

“ᖁᕕᐊᒋᔭᕋ ᐃᓱᒪᒋᔭᓐᓂ ᓴᖅᑮᔪᓐᓇᕋᒪ,” 
ᕕᒃᑐᐊᕆᐊ ᐅᖃᖅᑐᖅ. 

ᕕᒃᑐᐊᕆᐊ ᐃᓕᓐᓂᐊᖅᑐᕕᓂᖅ ᐊᕐᕌᒍᖅ 
ᐊᑕᐅᓯᕐᒥᒃ ᐱᐅᓯᑎᑦᑎᓂᕐᒥᒃ ᐊᓐᓄᕌᓂᑦ 
ᓯᓚᑦᑐᖅᓴᕐᕕᖕᒥ ᐅᐊᓇᐱᒡ, ᒫᓂᑑᕙᒥ. 
ᑕᐃᑲᓂ ᖁᓕᑦᑕᐅᔭᓕᐊᖕᒋᓐᓂᒃ ᓴᖅᑮᔪᕕᓂᖅ. 
ᕕᒃᑐᐊᕆᐊ ᐅᖃᖅᑐᖅ ᕿᓯᓐᓂᒃ ᐊᑐᖅᑐᓂ 
ᓴᓇᔭᖕᒋᓐᓂᒃ ᑕᑯᑎᑦᑎᕗᖅ ᐱᖅᑯᓯᐊᓂ ᐃᓄᐃᓪᓗ 
ᐃᓅᓯᕆᕙᓚᐅᖅᑕᖕᒋᓐᓂ.  

ᐊᓐᓄᕌᓂ ᓴᓇᖃᑦᑕᖅᑐᖅ ᐱᐅᓯᓴᖅᓯᒪᔪᓂᑦ 
ᒫᓐᓇᕐᓂᓴᑎᑐᑦ, ᑭᓯᐊᓂ ᐃᓚᖕᒐᑦ 
ᐱᖅᑯᓯᑐᖃᐅᒋᕗᖅ ᐊᑐᖅᑕᖕᒐ ᒥᖅᓱᖅᑐᓂ 
ᕿᓯᖕᓂᑦ. ᑲᑎᑦᑎᖃᑦᑕᖅᐳᖅ ᕿᓯᖕᓂᑦ 
ᐃᖃᖅᑎᐅᔭᓂᓪᓗ ᓴᓇᓪᓗᓂᒋᑦ. ᐃᓚᖕᒋᓐᓂᓪᓗ 
ᐊᓪᓚᒃᓯᖃᑦᑕᖅᑐᖅ ᐊᓐᓄᕌᓂ. 

ᐃᓕᓐᓂᐊᕆᐊᓚᐅᖅᓯᒪᔪᒪᕕᑦ 
ᓯᓚᑦᑐᖅᓴᕐᕕᒡᔪᐊᕐᒧᑦ ᕕᒃᑐᐊᕆᐊᑎᑐᑦ? MC 
ᓯᓚᑦᑐᖅᓴᕐᕕᒡᔪᐊᖕᒍᔪᖅ ᐃᓕᓐᓂᐊᕐᓇᖅᑐᖅ. 
ᑖᓐᓇ ᑐᑭᖃᖅᑐᖅ ᓂᕈᐊᕆᔭᖃᕈᓐᓇᖅᑐᑎᑦ 
ᓄᔭᓕᕆᓂᕐᒥᒃ, ᓇᒻᒥᓂᖃᕐᓂᕐᒥᒃ ᐊᒻᒪᓗ 
ᐊᓐᓄᕌᓕᐅᕐᓂᕐᒥᒃ.  

ᐃᓕᓐᓂᐊᕈᓐᓇᖅᑐᑎᑦ ᓯᓚᑦᑐᖅᓴᕐᕕᔾᔪᐊᓂᒃ 
MC-ᑎᑐᑦ ᓄᓇᓕᐸᐅᔭᓂᑦ ᖃᓪᓗᓈᑦ 
ᓄᓇᖕᒐᓐᓂ. ᖃᐅᔨᒋᐊᕈᓐᓇᕐᒥᔭᐃᑦ ᓄᓇᕗᑦ 
ᓯᓚᑦᑐᖅᓴᕐᕕᖕᒐᓂᑦ ᐃᓕᓐᓂᐊᒐᒃᓴᐃᑦ 
ᒥᖅᓱᕐᓂᖅ, ᓄᔭᓕᕆᓂᖅ, ᐊᒻᒪᓗ 
ᓇᒻᒥᓂᖃᕐᓂᖅ.  

ᕕᒃᑐᐊᕆᐊ ᐱᒋᐊᖅᑐᕕᓂᖅ ᕕᒃᑐᐊᕆᐊᐅᑉ 
ᐅᑭᐅᖅᑕᖅᑐᒥ ᓴᓇᐅᒐᖕᒋᑦ 2013-ᖕᒍᑎᓪᓗᒍᑦ. 
ᖃᕋᓴᐅᔭᒃᑯᑦ ᓂᐅᕕᐊᒃᓴᖃᖃᑦᑕᖅᑐᖅ, 
ᖁᓕᑦᑕᐅᔭᓂᒃ, ᐳᐊᓗᓂᒃ, ᐊᒻᒪᓗ ᓯᐅᑕᐃᓕᓴᕐᓂᒃ. 
2015-ᖕᒍᑎᓪᓗᒍᑦ ᓵᓚᒃᓴᓚᐅᖅᓯᒪᔪᖅ ᓄᓇᕗᑦ 
ᓴᖅᑭᔮᖅᑎᑦᑎᑎᓪᓗᒋ ᓇᒻᒥᓂᑦᑎᐊᕆᓛᑦ ᐊᕐᕌᒍᒥ.  

“ᐅᐱᒍᓱᑦᑎᐊᖅᑐᖕᒐ ᒥᖅᓱᖅᑎᐅᓂᓐᓂ,” 
ᐅᖃᖅᐳᖅ. “ᐱᖅᑯᓯᑐᖃᑦᑎᓐᓂᑦ 
ᒪᑭᑕᑎᑦᑏᓐᓇᕈᓐᓇᕐᒪᑦ.” 

ᑕᑯᒋᐊᒃᑲᓐᓂᕈᒪᒍᕕᑦ 
ᕕᒃᑐᐊᕆᐊᐅᑉ 
ᐊᓐᓄᕌᓕᐊᖕᒋᓐᓂᒃ 
ᐅᕗᖖᒐᕈᓐᓇᖅᑐᑎᑦ:   
vafashion.ca

ᕕᒃᑐᐊᕆᐊᐅᑉ 
ᐅᑭᐅᖅᑕᖅᑐᒥ 
ᓴᓇᐅᒐᖕᒋᑦ

ᕕ ᒃᑐᐊᕆᐊ ᑲᑯᒃᑎᓐᓂᖅ ᒥᖅᓱᖅᑎ, 
ᐊᓐᓄᕌᓕᐅᓲᖅ, ᐊᒻᒪᓗ 
ᓇᒻᒥᓂᖁᑎᖃᖅᑐᖅ ᐃᓅᓂᑰᓪᓗᓂ 

ᐱᕈᕐᓂᑰᓪᓗᓂᓗ ᑲᖕᒋᖅᖠᓂᕐᒥ. ᓇᒻᒥᓂᖁᑎᖕᒐ 
ᐊᑎᖃᖅᑐᖅ, ᕕᒃᑐᐊᕆᐊᐅᑉ ᐅᑭᐅᖅᑕᖅᑐᒥ 
ᓴᓇᐅᒐᖕᒋᑦ.  

ᐱᕈᖅᐸᓪᓕᐊᓪᓗᓂ, ᑕᑯᓐᓈᖃᑦᑕᖅᑐᕕᓂᖅ 
ᐃᓐᓇᕐᓂᑦ ᒥᖅᓱᖅᑐᓂᒃ ᖁᓕᑦᑕᐅᔭᓕᐅᖅᑐᓂᑦ 
ᐳᐊᓗᓕᐅᖅᑐᓂᓗ. ᒥᖅᓱᕈᒪᓕᖅᑐᕕᓂᖅ 
ᒥᖅᓱᖅᑎᑦᑎᔪᖃᖅᑎᓪᓗᒍᑦ ᐊᑎᓕᒻᒥᒃ ᒥᖅᑯᑦ 
ᓴᓇᓂᖅ ᑲᖕᒋᖅᖠᓂᕐᒥ. ᖃᐅᔨᔪᕕᓂᖅ 
ᖁᕕᐊᒋᔭᖕᒐ ᒥᖅᓱᕆᐊᒃᓴᖅ ᐊᓐᓄᕌᓂᒃ 
ᐊᓪᓚᓕᖅᓱᐃᔭᕆᐊᒃᓴᕐᓗ.

ᒥᖅᑯᑦ ᓴᓇᓂᖅ 
ᐱᓕᕆᐊᕆᔭᐅᓚᐅᖅᑐᖅ ᑕᖅᑭᓄᑦ 
ᑎᓴᒪᓄᑦ ᐃᓐᓇᑐᖃᕐᓄᑦ ᐊᒻᒪᓗ 
ᓄᓇᓕᓐᓄᑦ ᑎᑭᑦᑐᖃᖅᑐᕕᓂᖅ 
ᐊᔪᕆᖅᓯᐅᔾᔨᔭᖅᑐᖅᑐᓂᒃ ᒥᖅᓱᕐᓂᕐᒥᒃ 
ᐅᖃᐅᓯᓕᕆᓂᕐᒥᓪᓗ ᐃᓄᒃᑎᑐᑦ 
ᖃᓪᓗᓈᑎᑐᓪᓗ. ᐱᔭᕇᕐᒪᑕ 
ᑕᑯᒃᓴᐅᑎᑦᑎᔪᕕᓃᑦ ᓴᓇᓯᒪᔭᖕᒋᓐᓂᒃ. 
ᓴᓇᔪᕕᓃᑦ ᐊᓐᓄᕌᑦ ᐸᕐᓇᒃᑐᑎᑦ 
ᑕᑯᒃᓴᐅᑎᑦᑎᔪᕕᓃᑦ.   

ᑐᑭᓯᒋᐊᒃᑲᓐᓂᕈᒪᒍᕕᑦ ᒥᖅᑯᑦ 
ᓴᓇᓂᖅ ᒥᒃᓵᓄᑦ ᖃᕋᓴᐅᔭᒃᑯᑦ 
ᑕᑯᒋᐊᕈᓐᓇᖅᑐᑎᑦ www.ilitaqsiniq.
ca/projects/miqqut-project/ 

ᓇᒻᒥᓂᓕᒻᒥᒃ  
ᑕᑯᓇᓐᓂᖅ

ᐅᓂᒃᑳᖅᑎ 1: ᐅᓂᒃᑳᕐᕕᒋᓂᐊᖅᑕᑦᓯ ᐅᓂᒃᑳᖅᑐᐊᖓᓂᒃ ᐱᓯᑎᒥᓂᐊᓗᒃ 
ᑭᕕᐅᖅ, ᐊᐅᓪᓚᖅᓯᒪᔪᒥᓂᖅ ᐊᑯᓂᐊᓗᒃ. 

ᐅᓂᒃᑳᖅᑎ 2: ᑭᕕᐅᑉ ᓄᓇᓕᖓᓂ, ᐊᓈᓇᑦᓯᐊᖑᔪᖅ 
ᐃᒡᓗᖃᑎᖃᓚᐅᖅᑐᖅ ᐃᕐᖑᑕᕐᒥᓂᒃ. ᑭᒃᑯᓕᒫᓄᑦ ᒥᑕᐅᑎᐅᖃᑦᑕᓚᐅᖅᑐᖅ 
ᓱᕈᓯᑯᓗᒃ. ᐃᓘᓐᓇᑦᓯᐊᖏᓐᓄᑦ ᐋᒡᒐᑐᐊᖅ ᑭᕕᐅᖅ.

ᐊᓈᓇᑦᓯᐊᖅ: ᑭᕕᐅᖅ, ᐃᕐᖑᑕᓐᓄᑦ ᑐᙵᓇᐃᓐᓇᓲᖑᔪᑎᑦ. 
ᑐᙵᓱᒃᑎᑦᓯᓃᑦ ᐊᑭᓕᖅᑕᐅᓛᖅᑐᖅ.

ᐅᓂᒃᑳᖅᑎ 1: ᐊᓈᓇᑦᓯᐊᖅ ᐊᑭᒋᐊᕈᒪᓚᐅᖅᑐᖅ ᐃᓄᓐᓄᑦ 
ᐱᑯᑦᓱᖃᑦᑕᖅᑐᓄᑦ ᐃᕐᖑᑕᖓᓂᒃ. 

ᐊᓈᓇᑦᓯᐊᖅ: ᓄᓇᖅᑲᑎᕗᑦ ᐊᑭᒋᐊᓛᕋᒃᑭᑦ. ᐱᓂᕐᓗᒃᓯᒪᒻᒪᑕ ᑕᒻᒪᖅᓱᑎᒃ 
ᓱᕈᓯᑯᓗᒻᒥᒃ!

ᐅᓂᒃᑳᖅᑎ 2: ᐊᓈᓇᑦᓯᐊᖓ ᓴᓇᓚᐅᖅᑐᖅ ᕿᓯᒻᒥᒃ ᑮᓇᖅᐸᒻᒥᒃ. 
ᐃᓕᓐᓂᐊᖅᑎᓚᐅᖅᑕᖓ ᐃᕐᖑᑕᓂ ᐊᓂᖅᓵᕐᓇᓵᖅᑎᖃᑦᑕᖅᓱᓂᐅᒃ. 
ᐊᓱᐃᓪᓛᓕ, ᐊᑐᐃᓐᓇᐅᓱᕆᓕᓚᐅᖅᑕᖓ ᐃᕐᖑᑕᓂ ᐊᑭᒋᐊᕈᓐᓇᓕᖅᑯᖅ.

ᐊᓈᓇᑦᓯᐊᖅ: ᐃᕐᖑᑖᒃ, ᐅᓇ ᑮᓇᖅᐸᒃ ᐊᑎᓗᒍ ᐃᒪᕕᒻᒧᑦ 
ᐳᐃᔾᔪᕋᕆᐊᖅᑐᕆᑦ. ᐊᖑᓇᓱᒃᑏᑦ ᐊᕗᖓᐅᔨᑎᓐᓂᐊᕋᕕᒋᑦ ᐅᖓᓯᑦᑐᒧᑦ 
ᓄᓇᒥᒃ.

ᐅᓂᒃᑳᖅᑎ 1:  ᓱᕈᓯᑯᓗᒃ ᓈᓚᓚᐅᖅᑐᖅ ᐊᓈᓇᑦᓯᐊᖓᑕ ᑎᓕᕋᑖᕐᖓᐅᒃ. 
ᑭᕕᐅᑉ ᐊᖑᓇᓱᖃᑎᖏᑕᓗ ᑕᑯᒐᒥᐅᒃ ᓱᕈᓯᑯᓗᒃ, ᓇᑦᓯᐅᓱᕆᓚᐅᖅᑕᖓᑦ 
ᒪᓕᓕᖅᓱᒍᓗ ᖃᔭᕐᒥᑎᒍᑦ. ᐅᖓᓯᓪᓕᒐᒥᒃ ᓄᓇᒥᒃ, 
ᐊᓄᕆᔪᐊᓘᓯᑲᓪᓚᓚᐅᖅᑐᖅ. 

ᑭᕕᐅᖅ: ᐊᖑᓇᓱᖃᑎᓕᒫᒃᑲ ᖃᔭᐅᔪᑦ! 

ᐅᖃᓕᒫᒐᑦ ᑕᑯᓐᓇᒐᖃᕐᕕᖕᓅᖕᒐᔪᓄᑦ

ᐅᓂᒃᑳᖅᑐᐊᖅ ᑭᕕᐅᖅ

ᐅ ᓂᒃᑳᖅᑐᐊᓃᖖᒑᖅᑐᖅ ᕿᑭᖅᑖᓘᑉ ᐅᐊᖕᓇᖕᒐᓂ ᑭᕕᐅᖅ, 
ᑎᑎᕋᖅᓯᒪᔪᖅ ᐅᖃᓕᒫᒐᕐᒥ ᐅᓂᒃᑳᖅᑐᐊᑦ: ᑐᑭᓯᒋᐊᕈᑎ ᐃᓄᐃᑦ 
ᐅᑉᐱᕆᔭᖏᓐᓄᑦ ᐅᓂᒃᑳᖅᑐᐊᖏᓐᓄᓪᓗ, ᐋᖅᑭᒋᐊᖅᓯᒪᔭᖓ 

ᓂᐅᓪ ᑯᕆᔅᑕᐳ, ᓅᓪ ᒪᒃᑑᒪᑦ, ᐊᒻᒪᓗ ᓗᐃᔅ ᕙᓚᕼᐊᕈᑎ.  
ᐋᖅᑭᒋᐊᖅᓯᔪᖅ ᑕᓃᔅ ᐸᑎᐸᔅ ᐊᒻᒪᓗ ᔪᓕᐊᓐ ᓚᒑᑦ

ᐅᓂᒃᑳᖅᑐᐊᖅ ᑭᕕᐅᑉ ᐃᖏᕐᕋᓂᒥᓂᖓ ᐅᑭᐅᖅᑕᖅᑐᕐᒥ ᐅᓂᒃᑳᖑᓲᖅ. 
ᐅᓂᒃᑳᖑᓂᖏᑦ ᑖᔅᓱᒪᑦ ᐊᔾᔨᒌᙱᑦᑐᑦ. ᑭᕕᐅᖅ ᓅᑦᑎ ᐃᓄᕋᓴᓐᓂᒃ 
ᑲᑎᓯᔪᒥᓂᖅ, ᐆᒪᔪᕐᓂᒃ, ᐊᒻᒪᓗ ᐱᕋᔭᖕᓂᒃ. ᐅᓂᒃᑳᖅᑐᐊᑦ 
ᐃᖏᕐᕋᓂᒥᓂᖓᓂᒃ ᐃᓗᓕᖃᕋᔪᒃᑐᑦ ᐃᑲᔪᖅᑎᓂᒃ ᑑᕐᖓᕐᓂᒃ, 
ᐊᖓᒃᑰᓂᕐᒥᒃ, ᓂᙵᐅᔾᔨᓂᕐᒥᒃ, ᐊᒻᒪᓗ ᐊᑭᒋᐊᕐᓂᕐᒥᒃ. 

ᐅᓂᒃᑳᖅᑎ 1 

ᐅᓂᒃᑳᖅᑎ 2 

ᑭᕕᐅᖅ:  
ᐊᐅᓪᓚᖅᑎᒻᒪᕆᒃ

ᐊᓈᓇᑦᓯᐊᖅ: 
ᐃᓕᐊᕐᔪᒻᒥᒃ ᐸᐸᑦᓯᔨ

ᓂᖏᐅᖅ: ᓯᓚᑐᔪᖅ 
ᐃᓄᒃᑐᖅᑎ

ᓂᖏᐅᖅ 
ᐊᓈᓇᖓ: ᑭᕕᐅᑉ 
ᓄᓕᐊᖅᑖᖅᑲᐅᖓᑕ 
ᐊᓈᓇᖓ

ᐊᓯᖏᑦ ᐱᙳᐊᖅᑏᑦ: 
ᐅᖃᓕᒪᓲᖅ ᓂᐊᖁᒥᓂᖅ, 
ᓇᓄᖅ (ᑑᕐᖓᖓ ᓇᓅᑉ) 
ᐊᒻᒪᓗ ᓇᑦᓯᐅᑉ ᓴᐅᓂᖓ

ᐃᓄᖖᒍᐊᖕᒋᑦ

ᐅᖃᐅᓯᖅᐳᑦ

ᓂᐊᖁᒥᓂᖅ: ᑭᕕᐅᖅ! 

ᑭᕕᐅᖅ: ᑭᓇ ᓂᓪᓕᕐᖓᑦ?

ᓂᐊᖁᒥᓂᖅ: ᑭᕕᐅᖅ! ᓯᓚᐃᕐᕆᔭᐅᑦᑕᐃᓕᒋᑦ ᓂᖏᐅᕐᒧᑦ. 
ᐅᓪᓚᒋᐊᖃᖅᑐᑎᑦ ᓂᕆᑦᑕᕈᐊᕐᖔᑎᑦ! ᐊᓂᒋᑦ! ᐊᓂᒋᑦ!

ᑭᕕᐅᖅ: ᑲᒦᒃᑲ ᐊᑎᒋᐊᖃᕋᒃᑭᒃ! 

ᐅᓂᒃᑳᖅᑎ 2: ᑭᕕᐅᖅ ᑎᒍᓯᒋᐊᓚᐅᖅᑐᖅ ᐊᓐᓄᕌᕐᒥᓂᒃ ᐃᓐᓂᓴᕐᒥᒃ. 
ᒪᑭᓚᐅᖅᑯᕐᓕ ᐃᓐᓂᓴᖅ ᑎᑭᒍᓐᓇᙱᑕᖓᓄᑦ. 

ᓂᐊᖁᒥᓂᖅ: ᑐᐊᕕᕐᓗᑎᑦ ᑭᕕᐅᖅ! ᓂᖏᐅᖅ ᓱᓕᔪᕆᒋᐊᖃᙱᑕᐃᑦ. 
ᖃᕐᒪᖓᓄᑦ ᐃᓯᖅᑐᓕᒫᑦ ᓂᕆᓲᖏᑦ. ᐅᕙᖓᑎᑐᑦ ᑕᐃᒪᐃᑦᑐᕈᓚᖓᔪᑎᑦ!

ᐅᓂᒃᑳᖅᑎ 1: ᑕᕝᕙᓴᐃᓐᓇᖅ, ᑲᑭᕚᒃ ᓄᐃᕘᒃ ᓂᖏᐅᑉ ᐊᒡᒐᖏᓐᓂᒃ. 
ᑲᐱᓯᒐᓱᐊᓕᖅᑐᖅ ᑭᕕᐅᕐᒥᒃ! 

ᑭᕕᐅᖅ: ᓇᓄᖅ! ᖃᐃᒋᑦ ᐊᐃᓗᒍ ᓂᖏᐅᖅ! ᐃᑲᔪᓚᐅᙵ! 

ᓇᓄᖅ: ᑭᕕᐅᖅ...ᖃᐃᓯᔪᖓ.... 

ᓂᖏᐅᖅ: ᐊᑏ, ᐊᑏ! ᐊᓂᓕᕆᑦ ᐱᖁᑎᑎᑦ ᑎᒍᓗᒋᑦ! ᓇᓅᑉ 
ᓂᕆᑦᑕᐃᓕᓛᖓ!

ᐅᓂᒃᑳᖅᑎ 2: ᐊᖑᓇᓱᒃᑐᓕᒫᑦ ᑭᕕᓚᐅᖅᑐᑦ ᑭᕕᐅᖅ ᐊᓐᓇᑦᑐᑑᑦᓱᓂ. 
ᖃᓄᑭᐊᖅ ᖃᔭᖓ ᖃᔭᐅᓚᐅᙱᑦᑐᖅ. ᓱᕈᓯᑯᓘᑉ ᐊᓈᓇᑦᓯᐊᖓᑕ 
ᐊᓐᓇᑦᑎᓚᐅᖅᑕᖓ ᐱᑦᓯᐊᖃᑦᑕᓚᐅᕐᓂᖓᓄᑦ. ᐸᐅᓚᐅᖅᑐᖅ 
ᐊᖅᑯᓇᖅᑐᐊᓗᒃᑯᑦ. ᑕᑯᓚᐅᖅᑐᖅ ᑐᑭᓕᐊᖅᑐᒥᒃ ᐊᒥᓐᓂᓕᒃ 
ᐊᒃᑐᓈᖅᑎᑐᑦ ᕿᓯᕋᔭᒃ, ᓄᓇᐅᓱᕆᑦᓱᓂᐅᓪᓗ.

ᑭᕕᐅᖅ: ᐅᖓᓯᑦᑐᕐᒥ, ᑖᕙᓂ, ᓄᓇ. ᐊᑦᑎᓐᓂ, ᐃᒪᕕᐅᑉ ᐊᑖ. 
ᐊᓯᐅᕗᓪᓕ ᐃᓚᒋᕋᑖᖅᑕᒃᑲ.

ᐅᓂᒃᑳᖅᑎ 1: ᑭᕕᐅᖅ ᖃᐅᔨᓕᖅᑐᖅ ᑕᑯᔭᖏᑦ ᐃᖏᐅᓖᑦ 
ᓄᓇᕐᔫᔮᖅᑐᑦ. ᑕᕐᕇᓐᓇᓚᐅᖅᑐᑦ. ᐸᐅᑐᐃᓐᓇᓚᐅᖅᑐᖅ ᐊᑯᓂ. 
ᐊᓱᐃᓪᓛᑐᖄᓗᒃ, ᖃᐅᔨᕗᖅ ᐊᒥᑦᑐᕈᓗᒃ ᑐᑭᓕᐊᖅᑐᖅ 
ᐅᖓᓯᑦᑐᕐᒦᑦᑐᖅ ᐱᓪᓚᕆᐅᒋᐊᖓ. ᓄᓇᐅᓚᐅᖅᑐᖅ!

ᑭᕕᐅᖅ: ᐅᖓᓯᒃᑐᐊᓗᒃ ᓄᓇ, ᑕᕐᕆᓚᐅᙱᑦᑐᖅ. ᐅᖓᓯᒃᑐᐊᓗᒃ 
ᓄᓇ, ᐃᒃᑲᓐᓂᖅᓴᐅᓪᓗᓂ ᐃᒪᖓ, ᑕᕐᕆᐸᓪᓕᐊᙱᑦᑐᖅ.

ᐅᓂᒃᑳᖅᑎ 2: ᑭᕕᐅᖅ ᓄᓇᒧᑦ ᑎᑭᐅᑎᑦᑕᓯᓐᓇᓕᖅᑐᖅ. ᓄᓇᒧᑦ 
ᓂᐅᓪᓗᓂ ᓯᓂᓕᑦᓴᐅᑎᒋᕗᖅ. ᐃᑲᕐᕋᕋᓴᐃᑦ ᐊᓂᒍᖅᐳᑦ, ᓂᐱᒥᒃ 
ᑐᓴᖅᑐᖅ. ᐅᐃᑲᓪᓚᑉᐳᖅ, ᑕᑯᓪᓗᓂᓗ ᓂᖏᐅᕐᒥᒃ. 

ᓂᖏᐅᖅ: ᐊᖑᓇᓱᒃᑎᑯᓗᒃ. ᑕᖃᒪᕙᓗᑦᑐᑎᑦ. ᖃᐃᒋᑦ ᖃᕐᒪᓐᓄᑦ. 
ᖃᐃᒃᑭᒃ ᑲᒦᒃᑭᒃ ᐊᓕᖅᓰᒃᑭᓪᓗ ᐸᓂᖅᓯᕐᓂᐊᕐᖓᑕ. 

ᑭᕕᐅᖅ: ᖁᔭᓐᓇᒦᒃ, ᐃᓄᑐᖄᖅ.

ᐅᓂᒃᑳᖅᑎ 1: ᑭᕕᐅᑉ ᒪᓕᓕᖅᐹ ᖃᕐᒪᖓᓄᑦ ᐃᖏᑦᓱᓂᓗ 
ᓂᐊᖁᒥᓃᑦ ᓴᓂᐊᓄᑦ ᖃᓂᒋᔮᓂ ᐹᑉ. ᓂᖏᐅᑉ ᓂᕕᙵᖅᐸᖏᑦ 
ᑲᒥᖏᒃ ᐊᓕᖅᓯᖏᓪᓗ, ᑲᒪᓕᖅᓱᓂᓗ ᓂᖅᓯᐅᕐᕕᒻᒥᓂᒃ ᐃᑯᐊᓚᔪᒥᒃ.

ᐅᓂᒃᑳᖅᑎ 1: ᑭᕕᐅᖅ ᖃᔭᕐᒥᓄᑦ ᐃᑭᒃᑲᓐᓂᖅᑐᖅ. ᑐᑭᓯᒐᓂ 
ᓱᒻᒪᐅᒻᒪᖔᑦ, ᐸᐅᕐᓂᖓ ᐱᔭᕆᐊᑐᙱᓂᖅᓴᕈᓚᐅᖅᑐᖅ, ᖁᔭᓕᓂᖓᓄᑦ 
ᓇᑦᓯᐅᑉ ᓴᐅᓂᖓᑕ! 

ᐅᓂᒃᑳᖅᑎ 2: ᓯᐊᕈᐊᓗᕈᕐᖓᑦ, ᑭᕕᐅᖅ ᑎᑭᐅᑎᔪᖅ ᓄᓇᓕᖕᓄᑦ 
ᐊᓈᓇᑕᖃᖅᓱᓂ ᐸᓂᖓᓗ ᐱᔭᕆᐅᖅᓯᒪᔪᖅ. ᐃᖏᕐᕋᑯᑖᖅᑲᐅᒻᒪᑦ 
ᑕᖃᒪᒐᒥᒃ ᑕᒫᓃᑲᐃᓐᓇᕈᒪᔪᒥᓂᖅ. ᐆᒪᔪᕋᓱᖃᑦᑕᓕᖅᑐᖅ 
ᓂᕆᔭᐅᓂᐊᖅᑐᓂᒃ ᐃᓄᖏᓐᓄᑦ. 

ᑭᕕᐅᖅ: ᐅᓇ ᐊᕐᓇᖅ ᐅᕕᒃᑲᖅ ᓴᙱᔪᐊᓘᖕᒪᑦ ᓇᑦᓯᖅᑕᕐᓂᒃ 
ᐃᖅᓱᖃᑦᑕᕈᓐᓇᖅᑐᖅ. ᓄᓕᐊᖅᑖᕆᒍᒪᓕᖅᑕᕋ.

ᐅᓂᒃᑳᖅᑎ 1: ᑭᕕᐅᖅ ᓇᑦᓯᑐᐊᕋᐃᒻᒪᑦ, ᓄᓕᐊᖅᑖᖅᑲᐅᖓᑕ 
ᓇᑦᓯᖅᑕᖏᑦ ᐃᖅᓱᖃᑦᑕᓚᐅᖅᑕᖏᑦ ᓄᓇᒥᓐᓄᑦ. 

ᐅᓂᒃᑳᖅᑎ 2: ᓄᓕᐊᕇᓪᓕ ᓯᓂᒐᓱᐊᓕᕐᖓᑎᒃ ᐅᓐᓄᒃᑯᑦ, ᕿᔪᐸᐅᔮᓗᒃ 
ᐊᖑᑎᑎᑐᑦ ᐊᖏᑎᒋᔪᖅ ᓄᐃᖃᑦᑕᓚᐅᖅᑐᖅ ᐊᑯᓐᓂᖓᓂ. 

ᐅᓂᒃᑳᖅᑎ 1: ᐃᓛᓐᓂᒃᑯᑦ ᐊᕐᓇᐅᑉ ᐊᔭᖃᑦᑕᓚᐅᖅᑕᖓ ᕿᔪᒃ ᐃᒫᓄᑦ, 
ᐅᑎᕈᔾᔩᓐᓇᓚᐅᖅᑐᖅ ᓇᑦᓯᕐᒥᒃ ᖁᐃᓂᔪᒥᒃ.

ᑭᕕᐅᖅ: ᑖᓐᓇ ᕿᔪᒃ ᐊᖑᓇᓱᒃᑎᑦᓯᐊᕚᓗᒃ, ᓱᒻᒪᓪᓕ ᓄᐃᖏᓐᓇᖅᑲ 
ᐊᑯᓐᓂᑦᑎᓐᓂ ᓄᓕᐊᕋᓗ?

ᓂᖏᐅᖅ ᐊᓈᓇᖓ: ᑖᓐᓇ ᕿᔪᒃ ᐸᓂᒐᓗ ᐅᐃᕗᒃ. 
ᐊᖑᓇᓱᒃᑎᑦᓯᐊᕙᓪᓚᕆᒃ.

ᑭᕕᐅᖅ: ᐊᑕᐅᑦᓯᒃᑯᑦ ᐊᖑᓇᓱᖃᑦᑕᕐᓂᐊᓕᖅᑯᒍᒃ. ᖃᐃᒋᑦ, ᐊᓯᕙᓕᕐᓗᒃ.

ᑭᕕᐅᖅ: ᖁᔭᓐᓇᒦᒃ, ᓇᓄᖅ! ᐊᓂᓵᕆᐊᖃᕋᒪ! 

ᐅᓂᒃᑳᖅᑎ 2: ᑭᕕᐅᖅ ᐃᑭᒃᑲᓐᓂᖅᑐᖅ ᖃᔭᕐᒥᓄᑦ. ᐸᐅᖅᓱᓂ 
ᐊᑯᓂ. ᕿᓚᒥᕈᓗᒃ ᐃᑉᐱᒋᕗᖅ ᓱᒃᑲᐃᓪᓕᓂᕐᒥᓂᒃ. 

ᑭᕕᐅᖅ: ᐃᖏᕐᕋᒃᑲᓐᓂᕈᓐᓇᐃᓪᓕᔪᖓᓕ. ᑕᖃᒪᓗᐊᖅᐸᓪᓚᐃᒐᒪ.

ᓇᑦᓯᐅᑉ ᓴᐅᓂᖓ: ᐃᑲᔪᙵ, ᑭᕕᐅᖅ! ᖃᐃᒋᑦ ᓴᓂᖅ ᐃᔨᓐᓂᒃ 
ᐲᕆᐊᖅᑐᕈᒃ. 

ᑭᕕᐅᖅ: ᑭᓇ ᖃᐃᖁᔨᒻᒪᑦ? 

ᓇᑦᓯᐅᑉ ᓴᐅᓂᖓ: ᖃᐃᒋᑦ ᒪᓐᓇ ᓴᓂᖅ ᐃᔨᓐᓂᒃ ᐲᕆᐊᖅᑐᕈᒃ. 
ᐊᑏ!

ᐅᓂᒃᑳᖅᑎ 1: ᐊᓱᐃᓪᓛᓕ ᑭᕕᐅᖅ ᓄᓈᖅᓱᓂ ᑕᑯᒐᓱᐊᓕᖅᐳᖅ. 
ᑕᑯᓚᐅᙱᑦᑐᖅ ᐃᔨᓕᒻᒥᒃ. ᑕᑯᔭᑐᐊᕆᓚᐅᖅᑕᖓ ᓇᑦᓯᐅᑉ 
ᓴᐅᓂᖓ. 

ᑭᕕᐅᖅ: ᑭᓇᑭᐊᖅ ᐅᕙᓐᓂᒃ ᖃᐃᖁᔨᔪᖅ, ᒪᓐᓇ ᐃᔾᔪᒐᓛᒃ 
ᐲᔭᑐᐃᓐᓇᓕᖅᑕᕋ ᓇᑦᓯᐅᑉ ᓴᐅᓂᖓᑕ ᐳᑐᖓᓂᒃ. 

ᐅᓂᒃᑳᖅᑎ 2: ᐊᓱᐃᓪᓛᓕ, ᐊᖑᓇᓱᖃᑎᒌᖏᓐᓇᓕᓚᐅᖅᑑᒃ. ᓄᓕᐊᖓ 
ᐃᖅᓱᕆᐊᖅᑐᐃᓐᓇᓚᐅᖅᑐᖅ ᐊᖑᔭᖏᓐᓂᒃ. ᐅᓪᓗᐃᓪᓕ ᐃᓚᖓᓐᓂ, 
ᑭᕕᐅᖅ ᐃᑉᐱᒍᓱᓚᐅᖅᑐᖅ ᐊᔾᔨᐅᙱᑦᑐᒥᒃ.

ᑭᕕᐅᖅ: ᐅᓪᓗᒥ ᖃᓂᒪᕖᑦ, ᓄᓕᐊᖅ? ᓄᑭᖃᙱᑦᑐᑎᑦ ᓇᑦᓯᕐᓘᓐᓃᑦ 
ᑭᕕᒍᓐᓇᙱᑕᐃ.

ᓂᖏᐅᖅ ᐊᓈᓇᖓ: ᐋᒡᒐᐃ, ᐅᐃᒃ! ᖃᓄᐃᙱᑦᑐᖓᓕ!

ᑭᕕᐅᖅ: ᐅᕕᓃᑦ ᐊᖏᓗᐊᖅᑐᐊᓗᒃ ᑎᒥᓐᓄᑦ...ᑕᑯᒋᑦ! ᓄᓕᐊᕆᙱᑕᒋᑦ! 
ᐊᓈᓇᒋᔮᑎᑦ. ᓄᓕᐊᕐᒪ ᐅᕕᓂᖓᓂᒃ ᐊᑎᓯᓯᒪᔪᑎᑦ ᓯᓚᐃᕐᕆᒍᒪᒧᑦ 
ᐅᕙᓐᓂᒃ!  

ᐅᓂᒃᑳᖅᑎ 1: ᑭᕕᐅᖅ ᓄᓇᓕᓐᓂᒃ ᕿᒪᑦᓯᔪᖅ, ᖃᐅᔨᒐᒥ ᓂᖏᐅᖅ 
ᐸᓂᒻᒥᓂᒃ ᑐᖁᑦᓯᓐᓂᕐᖓᑦ ᐅᕕᓂᖓᓂᓪᓗ ᐊᑎᓯᓪᓗᓂ.

ᐅᓂᒃᑳᖅᑎ 2: ᐊᑯᓂᐊᓗᒃ ᐃᖏᕐᕋᓚᐅᖅᑐᖅ. ᐅᑭᐊᖑᒌᕐᖓᑦ 
ᐅᑭᐅᓚᐅᖅᑐᖅ, ᑲᑎᓯᓪᓗᓂᓗ ᒪᕐᕉᓐᓂᒃ ᐊᖑᑏᓐᓂᒃ ᐅᕕᒃᑳᓐᓂᒃ 
ᓯᓈᖓᓂ ᐊᓯᕙᖅᓯᒪᔫᓐᓂᒃ.

ᐅᓂᒃᑳᖅᑎ 1: ᐅᓂᒃᑳᖃᓚᐅᖅᑑᒃ ᐊᑖᑕᒥᓂᒃ ᑭᕕᐅᕐᒧᑦ, ᐊᓯᐅᓚᐅᖅᑐᕉᖅ 
ᓯᓚᕐᓂᓪᓗᑦᑐᐊᓘᑎᓪᓗᒍ ᐅᕙᑦᓯᐊᕈᐊᓗᒃ. ᐊᑖᑕᖓᑦ ᐊᑎᖃᓚᐅᖅᑐᕉᖅ 
ᑭᕕᐅᕐᒥᒃ. 

ᑭᕕᐅᖅ: ᐃᕐᓂᕆᔭᑦᑎᒃ! ᐊᑖᑕᒋᔭᑦᑎᙵ! ᖁᕕᐊᓇᖅᑐᖃᑦᑕ 
ᓇᓂᒍᓐᓇᕋᑦᑎᒃ ᑕᐃᒪᙵᓂᐊᓗᒃ! 

ᐅᓂᒃᑳᖅᑎ 2: ᑖᓐᓇ ᑕᒡᒐ ᐅᓂᒃᑳᖅ ᑭᕕᐅᑉ ᐃᖏᕐᕋᑯᑖᓐᓂᒥᓂᖓ 
ᐅᑎᑦᑕᓯᓐᓇᓕᕐᓂᒥᓂᖓᓗ ᓄᓇᑐᖃᕐᒥᓄᑦ. 

ᐊᑑᑎᒋᔪᓐᓇᖅᑕᖕᒋᑦ 
ᐸᐅᕐᖕᒐᐃᑦ

ᓯᓚ ᒧᒥᕐᓂᑭᓴᐅᑎᔪᑦ

ᖃᓄᖅ ᑐᑭᖃᖅᐸ 
ᐊᖏᕈᑎᖃᕐᓂᖅ?

